MARKWUS 1:1 i MARK®US 1:7

Oybyu Ayuk Di'ibu Markus
Jyaay

Fwank Yajnubajtpu tkajxwa'xy ja Diosu 'yayuk
ma muyj it

1 Du'an tsyondaky ja oybys ayuk maut
yu'ugyujxmu Jesukristy, ja Diosu 'yU'unk,

2 éxtum kuxja'ay 'yity ma ja Isaiiu fieky, Diosu
kyugajxpu. Du'unu Dios t'anmaay ja 'yU'unk:
Ngejxypyuts jawyiin ja n'ayuk kajxwa'xputs
es mya'awatsxadut yu mnua's mdu'u.
3Es 'yakjunaf ja Diosu kyugajxpu:

“Ma myj itun, jam yajmudowut muk kyajxy:
Nayjyyjp'ixade mut ko taa du'sn myinl ja
Nindsun'ajtum.”
4 Es ja Fwank yajnubejty ma ja muj it es
t'ansumude  ja  ja'ayaty es  jyodumbittut,
tmastu'uttut ja pyeky es fiwbatut. Du'un ttindut
ja'agyujxm esu Dios mya'xudut ja pyojpe.
> Es majatyu Judeeu faxwifiudu es ma Jerusalén
kajpn tnimiinds ja Fwank es tmudoo'ittu. Es ko
tmayatstu ja pyojpu, net ja Fwank yajnubatudu ma
ja Jordan mujnuu.

6Ja Fwangu wyit kyojyuaty mudu kameyu jumk es
twuaun'dty ja po'o, es yu'u ijty jye'xypy ja mu'u esu
tsimba'ak,

7es tkajxwa'xy ma ja ja'ayuty es t'anuumudu:

—Oknum myina'af tu'ugu di'iba ni'ige tmudaty
ja muk'ajtun kudiinem wj. Kyajts uj Xyfituks,

ni je'eyu yu Kyu'uk nga'agajudut éxtumxyupts uj
n'ityuts tyuumbun.

8 Hj nyajnubajttupts miits mut ja nuu, per ja'a
myajnubatudup mut ja Espiritu Santu.

Jesus fiubety

9Ko waanu 'yity, taja Jesus tsyo'ofi ma ja Nazaret
kajpn di'ibu ijtp Galileew. Ta tnimiifi ja Fwank ma
ja Jordan mujnus, es net dyajnubejty ja Jesus.

10Es ko naty pyaudsemy nujotm, net ja Jesus t'ijxy
ko ja tsajp 'yawatsy es ja Espiritu Santu jyunajky
ma yu's éxtum tu'ugu paku'unk.

11Es yajmudoy tu'ugu kajxy tsajpdtm jyuna'a:

—Mijtsa du'un n'U'unk'ajtypy di'ibats njantsyt-
syejpy, es Oyuts njotkujk'aty mut mij.

Mujku'ugopk tjatuft wi'ixu Jesus pyekytyunut

12 Net ja Espiritu Santu yajnujxu ja Jesus ma
tu'uge myj it.

13 Jap 'yijty justyikxyxyus ma yu ujts juyujk,
es ja mujku'ugopk Satanas tja'ijxy esu Jesus
pyekytyunut. Es fimiinude Diosu 'yanklusuty es
myaduunuds.

Jesus tkajxwa'xtso'oft ja Diosu 'yayuk
14 Es ko Fwank yajtsiimy, net ja Jesus fejxy
Galileeu Naax0ty es jap tkajxwa'xy ja oybyu ayuk.
15Net ja Jesus t'anuumudu ja ja'ayuty:
—Tu jya'ty ja tiempu es wingoombu du'un ja
Diosu kyutujkun. Yajtugatstu ja mjot mwinma'an
es mubuktu ja oybyu ayuk.

Jesus twoy nimajtaxku ajkxmajtsputy

16 Mejyfibyu'aays naty ja Jesus ]yadlty jam
Galileeu ko t'ijxy ja Simonk es ja myuga'ax An-
drés. Yu's naty tyuunk'ajttup ja ajkxmajtsk, es
tkujubipudu naty ja 'yajkxmajtsn nujoty.

17Es 'vanmaayudu ja Jesus:

—Pamiinguts, es wujts miits n'uxpujkpu'attup
es nmo'oydysat jatu'uge tuunk. Tyamyu
xyajtsonda'aktut es xy'uxta'aydyut mayus ja'ay
esuts nandu'un yu'sjuty n'uxpujkpu'attut.

18 Netyu tnikaktu ja 'yajkxmajtsn es oj tpanujxtu
ja Jesus.

19Es ko ja Jesus waanu 'yaknas'yo'oyw, net t'ijxy
ja Santya'agu esu Fwank, Zebedeeu myaanguty,
di'ibu naty ma tu'uge barke ya'o'oyudup ja
'yajkxmajtsn.

20 Ta ja Jesus dyaxudu, es ja'ajuty tnikaktu ja
tyeety ma ja barkua mut ja tyuumbuty. Ta oj fujxXtu
mut ja Jesus.

Jestus dyajpudsémy ja ka'oybyw ma tu'ugs ja'ay

21 Ta jyajtta ma ja Kafarnaum kajpn. Ma ja
saabudu Xuu Jesus tyujku ma ja tsajptujk es tyujku
ya'uxpujkpu.

22 Dy'ufiu ja ja'ayuty wyw'vmudyaaydys mudu
di'ibu kyajxypy, mut ko du'snu naty ya'sxpeky
éxtum tu'uk di'iba myudajtypy ja kutujkun es kyaj
éxtum ja di'ibuty tsajptugoty ya'uxpujktup.

23 Ma ja tsajptujk japu naty tu'ugu ja'ay di'ibu
myudajtypy ja ka'oybyu. Ta yaxkeky:

24 —; Ti mdunaampy mut j, Jesis nazarenu? ¢Tii
mmiimp xyajkutugoya'afiudsu? UYj n'uxkajpyuts
mij ko mwa'atsja'ayuty di'iba Dios wyandak
tkaxa'afi.

25 Net ja Jesus t'ooy ja ka'oybyw, es t'anmaay
muda kyutujkun:

—jAmofiu es mastu'uds tyadwu ja'ay!

26 Es ja ka'oybyu twijtsxijty ja ja'ay, es ja
ja'ay jyantsyyaxy amujaa, ta tyukpudsuumu ja
ka'oybyu.

27 Nidugekyu du'ufiu wyu'umudyaaydyu ja
ja'ayuty, es fayyajtuujudu ak yu'ujuty:

—¢Tii dunu tyaadu? Tyadu ja'ay myudajtypy
ja kutujkun es t'ana'amut extu yu ka'oybyw, es
mumudoojup!

28 Es pojun yajmadyaagudijty ma ja Galileeu
naxwiiiudu éxtum ja Jesus ttufi ja muj'ajtun es
ya'uxpeky.

Jestus dya"aguda'aky ja Peedrs myw't toxytyajk
29 Ko pyudseumds ma ja tsajptujk, net ja Jesus
mudu Santya'agu esu Fwank oj fiujXta ma ja tyujke
Simonk esu Andrés.

30 Esu Simonge myw't toxytywjk ja'a naty
mabajngujxy ko'knaapy mudu jusmba'am. Ta
t'anmaaydyw ja Jesus ko pyékyuty.

31Ta ja Jesus tmuwingoof, es tmajtsu ja kyu'u es
dyajpude'ky. Ta netyu fajxnu ja juumba'am, es ja
toxytyujk yajkaay ya'ukudu.

Jesus dya"aguda'aky may ja puma'ayuty

32 Ko oj tsyi'tnu ja xuy, ta 0j dyajmindue ma Jesus
nidugekys ja puma'aysty es di'ibu myudajttup ja
ka'dybyuty,

33 es tugekyu ja kugajpnuty myiindu tujk aga'sum
ma naty ja Jesus.

34 Jesus ya"agudak may ja di'ibu myudajttup
kanak nax ja pa'am es yajpudsaum ja ka'Oybyuty.

Es ja'a ko ja ka'oybyuty fija'adup pénu dun ja'a,
paaty ja Jesus dyajkutijky es kyaj kyajxtut.

Jesus ja Diosu 'yayuk tkajxwa'xy Galileew

35 Méfium, maanumu naty wyingoodsuty, ja
Jesus pyude'ky es oj fiejxy aduekutuuy kajxtakpu.

36 Simonk esu jyamyuuduty 0j 'yuxta'ayudu.

37Ko tpatty, ta t'anmaaydyu:

—Ni'amuks ja'ayuty m'uxta'ayuds.

38 Es 'yadsoojudu ja Jesus:

—Jo'om wiink tsoo nawingon es ngajxwa'xuduts
ja ayuk jam, mut ko mudu tyaadudsa du'un tu nmif.

39 Es du'unu Jesus jyadijty ma tugekyu Galileeu
Nax es tkajxwa'xy ja nitsokun majatyu tsajptujk es
dyajpudsémy ja ka'Gybyuty.

Jesusdya"aguda'aky jaja'ay di'ibu myudajtypy ja
lepra pa'am

40 Ma tu'uge xXuuw myiii ma ja Jesus tu'ugu
ja'ay di'ibu myudajtypy ja lepra pa'am. Ta
Naygyoxtunaaydyaks wyinduuy es t'anmaay:

—Yj nnija'abuts ko mij mbaaduts xya''aguda'aky
pun mdsejpy.

41 Es ja Jesus pya'ayooju es tku'unitoofi es
t'anmaay:

—Ndsejpyuts es m'aguda'agut.

42 Ko du'un t'anmaaydyaay, netyu fiwatsu ja
pya'am es 'yagudaky.

43 Ta ja Jesus t'anmaay es fujxut, es tjantsy-
tyuknipejky es t'anmaay du'un:

44 _Ix jaygyuks. Kata xytyukmumadya'aky
ni pan. Nyjx winguwa'agu ja teety, es yak ja
mwindse'kan éxtumu Moisés dyajnigutujku,

es du'un nidugekyu ja'ayuty tnijdwudut ko tu
m'aguda'aky.

45 Per ja ja'ay oj fejxy es tmadyakwa'xy tugekyu
oytyim maaty di'ibu naty tu jyatyuty. PaatyjaJesus
kyaj mbaat 'yoktujkunu ijxnide'xy majatys kajpn,
jaayu 'vakjudity ma Kkyajpu ja'ay tsywunudu. Es
oytyim maaty ja ja'ayuaty tsyoondu es tninujxtu ja
Jesus.

2

Jesus dya'aguda'aky tu'ugw xux ja'ay

1 Oknum jyumbijty ja Jesus ma ja Kafarnaum
kajpn. Es ko ya]m]a aju ko tapu naty tu tyu]k]a'ty,

2 ta pojun ja ja'ayuty naymyUJkHdu es ni je'eyu
kyanakyfiibate ma ja tujk aa. Es yu'a tkajxwa'xy ja
Diosu 'yayuk.

3 Net tmumiinde ma ja Jesus tu'ugu ja'ay di'ibu
naty xux, nimajtaxk tka'aydyu.

4 Es kom kyaj mbaat jya'ty exta Jesus
wyindum, muat ko jyantsymyayjya'ayuty, ta
dyajjugaktu waanu ja tujkni'x. Es ma dya''awatstu,
jap tkutwwyfajxte ja puma'ay mut tu'uge
mabajnu'unk.

> Ko ja Jesus t'ijxy éxtum ja myubujkunuty, ta
t'anmaay ja puma'ay:

—Yu mbojpu yajma'xp.

6 Es naaguty ja di'ibuty tsajptugdty ya'uxpujktup
di'ibu naty jap ufiaaydyup, ja'a winmaaydyu:

7“sTi ko tyadu ja'ay du'un kyajxy? Myudugeebyu
du'un ja Dios, mut ko ni pén mbaat tkame'xy ja
POojps, ye'uyu du'unu Dios.”

8 Nija'abu naty ja Jesus di'ibu wyinmaaydyup. Ta
t'anmaaydyu:

—¢Ti ko xymyudatta axueuge winma'afiuty?

9 Kyaj fiimujaaty njuna'anum: “Yu mbojpu ya-
jma'xp”, mut ko Kyaj ya'ixy pun tuy'ajtun. ¢Tii kyaj
dys'unuty? Es mjuna'andup miidsuty ko ni pén
tka"anuumut yu tyadu xux: “Pudu'uk, yajmuk ja
mmabajn es nujx”,

10 mut ko mbaat ya'ixy ko kyaj tmudaty ni
ti muk'ajtun.  (Tii kyaj dyw'snuty?  Pes oy.
Min n'oktuk'ixta ko uj, ja Naxwifiudu Ja'ayudyu
Kyudunaabyu, situy nmudajtypyusts ja muk'ajtun
ya naxwiifi es nma'xuduts ja pojps.

Net t'anmaay ja xux:

11 —Mij n'anmaapy, pudu'sk, yajmuk ja
mmabajn es nujXx ma mdujk.

12 Net ja puma'ay pyude'ky, es dyajmijky ja
myabajn, es tsyo'ofi jam ijxnide'xy. Es mudu
tyaadu du'ufin wyu'umudyaaydyu es t'awdajttu ja
Dios, es jyanandu:

—Ni na'anemu du'un nga'ijxum éxtumu tyaadu.

Jestus twoy ja Matewwu

13 Oknum ja Jesus oj fiejxy jatugok ma ja
mejyfibya'a, es mays ja'ayaty myswingoonuds,
es dya'uxpujktu.

14 Najxpu naty ja Jesus tu'aay ko t'ijxy ja Levi,
Alfees myaank, 'yu'uiiz ma yajkugubéty. Ta
t'anmaay:

—Pamiinguts es n'uxpujkpu'atut.

Net ja Levi wya'tse'ky. Ta tpadso'ofi.

15 Mugaabyu naty ja Jesus ma Levi tyujk, es mayu
yajkugubajtputy esu wiingatypys di'iba 'yandijtup

pojpwja'ayuty, nan jam 'yu'uiiudu nandu'un ti'igys
ma meesut ma Jesus es ja 'yuxpujkputy, mut ko
mayu naty jaja'ayuty di'ibu panujxudup.

16 Es ja fariseeuty di'ibuty tsajptugoty
ya 'uxpyjktup, ko t'ijxtu ja Jesus kyay mudu tadu
ja 'ayuty, ta t'anmaaydyw ja uxpujkputy:

—cWi'ixe de'sn ko yu mwindsén kyay 'yiiky
mudu yajkugubajtputy es mudu pojpu ja'ayuty?

17Ko Jesus tmudooyu tyaadus, ta t'anmaaydyu:

—Yu oy mukpu ja'ay kyaj ttseky ja kudsooy,
yu's du'un di'ibu pujkadup. Kyajts tu nmii esuts
nwowa'ail ja di'ibu ]1ky ajttup tuy' a]tan muut es
jyodumbittut, yu's dun je'eyu pojpu ja'ayuty.

Jesus dyajtiwds ti ko kya'ayu'aty

18 Tugok ko naty ja Fwank Yajnubajtpu
'yuxpujkputy es  nandw'snu  fariseeudyu
yuxpu]kputy 'yayu'atts, ta myiinde naagudyu
ja'ayuty ma Jesus, es dya]taudu

—¢Tiko kyaj 'yayu'atte miju m'axpujkputy éxtum
'yayu'attu yu fariseeuty esu Fwangu 'yuxpujkputy?

197esus 'yadsoojudu:

—¢Tii mbaat 'yayu'aty di'ibu tu yajwowdu ma ja
ja'ay pyeky, ma 'yak'ity mudu pujkpu yedyujk? Pun
jam ja pujkpu yedyujk, kyaj mbaat 'yayu'aty.

20 Per minup ja tiempu ma ja pujkpu yedyujk
yajtukpuwijtstu'udut, taanum situy 'yayu'attut.

21°Ni pdén tka"axuyu tuk wit mut tuk pedazu
jemywyit, mut ko ja abajtsuna jembyus nuamukup
es kyuudsup ja tuk wit. Ta wys'smut ni'ige muyj ja
kyuutsy'at.

22 Es ni yu jembyu vinu kyaya"adamu ma
yu tukpu nuw'abutsunbyo'o, mut ko ja jembyu

vine muguudsup ma ja nuw'abutsunbyo'o, es
du'un tyugoyut ja vinu es ja nuu'abutsunbyo'o.
Paaty yajpujta'aky yu vine jembyu ma yu jembyu
nuw'abutsunbyo'o.

Jesusu ’yuxpajkpuly tkutujtuja triigu saabudu Xuu

23 Tugok ma ja saabude Xuu najxtubu naty
]a Jesus mudu 'yuxpujkputy triige kamoty, ta ja
'yuxpyj kputy tkutujtu ja triiga ko j jap faxtu.

24 Net ja fariseeuty t'anmaaydywu ja Jesus:

—Ok adsow, ¢ti ko yu m'uxpujkputy ttunds di'ibu
kyaj fiigutikyuty yajtunut saabudu Xuu?

25EsjaJesus 'yadsooy:

—¢Til ni na'anem miits xykya'uxpukta di'ibu
tyuun ja Davit ko tugok mut ja jyamyuuduty 0j
tyugoy'ajtxudu es 0j yu'oogudu?

26 Tyuku ja Davit ma ja Diosu tysjk ma naty
ja Abyatar 'yity teedywyindsungopk. Ta ja Davit
tkaay ja kuni'xypyu tsajkaaky, di'ibu naty je'eyu
nigutiky tkaydyut ja teedyuty, es tmooy nandus'un
ja jyamyuuduty.

27 'Ja saabudu Xuu yajpujtdky es ja ja'ayuty
ttuk'oy'attut, es kyaj ja ja'ayuaty tyuk'oy'atudut ja
saabudu Xuu.

28 Paaty jaygyukudu ko wuj, ja Naxwifiudu
Ja'ayudyu Kyudunaabyu, nmudajtypyuts nandua'sn
ja kutujkun ma yu saabudu xuu.

3

Yedyujk di'thbu myudajtypy ja kyw's tuk adu'um
tu'uts

1Jesus tyujku jatugok ma ja tsajptujk, es japu naty

tu'uguja'ay di'ibu tu'udsu naty ja kys's tuk adu'um.

2Es naagudyu fariseeuty t'ix ttundu ja Jesus pun
'yok'ya''agudakypy ja puma'ay ma ja saabudu Xus,
es du'un tmudattut wi'ix t'okni'vunudut.

3 Net ja Jesus t'anmaay ja ja'ay di'ibu naty
myudajtypy ja kKyu's tu'uts:

—Pudu'uk. Tanu yaa kujk'aay.

4Net ja Jesus dyajtuuy ja fariseeuty:

—¢Ti mbaat ndu'unem ma ja saabudu xuu, ja
oybyu 0 axuukpu? ¢NyajtsOkum 0 nya'o'kamu?

Es ja'ajuty kyaj 'yadsoods.

5 Net ja Jesus twin'ijxtu ja'ajuty mudu aku, es
jyotmay'e'ky ko kyaj tpa"ayowdu ja kupuma'ay.
Ta t'anmaay ja ja'ay:

—Yajtaw ja mgu'u.

Jaja'ay dyajtuuy ja kKyu's, es ta 'yakudaky.

6 Net pyudsuumdu ja fariseeuty es tkajxmuktu
mut ja Erooduss jya'ayaty wi'ix 'yoogut ja Jesus.

Jesus ya'sxpeky mejyfibys'aay

7 Es ja Jesus 0] fejxy mut ja 'yuxpujkputy
mejyfibyu'aay, es pyanujxudu mayu Galileeu
ja'ayuty.

8 Es nandu'sn mayjya'ay tnimiindu ja Jesus
mut ko tmudowdu ja muj'ajtunuty di'ibu tyiimpy.
Ja di'ibu tso'ondup Jerusalén es wiink tsoo ma
Judeeu, ma Idumees fiax, Jorddn mujnueu ninaxy,
ma Tiru Nax esu Sidon fiax.

9 Jesus ttuknipejky ja 'yuxpujkputy es
ya''awijxudut tu' uga barke awiink ma mbaat
tyuku kudiibu ja ja 'ayuty 'yadijmukudut.

10Mut ko mayunatyjaja'ayuty tudya''aguda'aky,
jyantsy'adijmujktup es tmuwingoondu es

tpaada'andu oyjye'eyuja wyitu Jesus, es mut yu'uyu
'yaguda'aktut.

11 Es ko di'ibu naty myudajttup ja ka'dybyuty
t'ijXte ja Jesus, ta faygyoxtunaaydyakuedu Jesus
wyindum es jyuna'andus muk:

—iMijtsa du'un ja Diosa 'yU'unk!

12EsjaJesus muk t'ane'emy ja ka'dybyuty kudiibu
jysna'andut pénu dun yu's ja Jesus.

Jests twin'ixy nimajmajtsk ja 'yapOstuluty

13 Oknum ja Jesus pyatujka ma tu'uga kopk, es
jam dyaxu di'ibu yu'a tsyojk. Es fiimiinudus.

14 Es ttuknipejky nimajmajtsk yu'ujuty es
'yapOstulu'attuty, es 'yittut mut yu's es tkaxa'an
ayuk kajxwa'xps,

15 es tmooy ja kutujkun es dya''aguda'agut ja
puma'ayuty es dya]pudSumut ja ka'oybyuty.

16 Tyaadu du'un ja nimajmajtskpua: Simonk
di'ibu yajpujtak ja Xyuu Peedru,

17 Santya'agu es ja myuga'ax Fwank, Zebedeeu
myaanguty, di'iba xXyumooy Boanerjes (di'ibu
'yandijpy ko muk kyajxtu, éxtumu anaa),

18 Andrés, Felipu, Bartolomee, Matews, Tomas,
Santya'agu, ja Alfeeu myaank, Tadees, Simonk ja
kananeeu ja'ay,

19 esu Juudus Iskaryotu di'ibu ok kyuyajk ja Jesus.

Jestusyajnigajxy ko dyajturi ja mwjku'ugopks kyu-
tujkun

20 Oknum jyumbijty ma ja tysjk mut ja
'yuxpujkputy, es jatugok Haymyujkuds ja ja'ayuty,
es ni tka'okmudajnu ja tiempu es kyaydyut.



MARKWUS 3:21 xii MARK®SS 3:30

21 Ko ja Jesusu myugu'uguty tnija'ads, ta tnimi-
indu es dyajnujxands, es Nayjyananudu:

—Tuu da yu'u lyoku.

22 Nandu'un ja di'ibuty tsajptug6ty ya'uxpujktup
tso'ondu Jerusalén, es fayjyuna'anudu:

—Tyadu ja'ay myudajtypy ja mujku'ugopk Belze-
buu, paaty dyajpudsémy ja ka'oybyuty.

23NetjaJesus dyaxu jaja'ayuty, es t'anmaaydyu:

—Minde es ndukmumadya'aktut tu'ugu
ijxpajtun. iNi wi'ix tsoo mbaat ja mujku'ugdpk
Satanas tkayajpudsémy ja myuga'oybyu!

24 Pes pun tu'ugu kutujkun naywya'xup es tsyip-
tundu tuk peky mut ja wiinkputy, tadue kutujkun
kyaj mbaat jyeky.

25 Nandu'un pun tsiptuundup ak tukka'axuty,
kyaj mbaat fakytyuunmukts.

26 Es du'un nandu'un, pune mujku'ugopk
nayfibudu'kup mude myuga'oybyuty, kyaj mbaat
ja mujku'ugopku kyutujkun jyeky.

27 'Ni pén mbaat kyatuke amujaa ma tu'ugu
kumujaabu ja'ayu tyyjk es tjuudut di'ibu jap pun
kyaj jawyiin t'awsunmiky. Per pun tu t'awusnmiky,
net mbaat tjuuty.

28 N'anmaaydyupts miidsuty ja tuy'ajtun. Yu
Dios mbaat tme'xy nidugékyudyu ja'ayudyu pyojpu
es ma tmu''udugoy tmugajxtugdy ja Dios;

29 per di'ibu myu''udugeepy myugajxtugeepy
ja Espiritu Santuw, kyaj mbaat ni na'a yajme'xy,
myw'ijttdwubu du'un ja pyojps wine Xuw winu
tiempu.

30 Du'unu Jesus jyundfi mut ko japa naty naaguty
di'iba junaamp ko Jesus ttufi ja muj'ajtun mudu

ka'oybyu myuk'ajtun, kyaj jyunandu ko Jesus du'un
ttufi mude myuk'ajtunu Espiritu Santu.

Jesusu tyaak esw myuga'axuty

31 Net jyajttu ja tyaak es ja myuga'axuty. Ta
wyu'umdu japyu tuja'p.

32 Di'ibu naty ufiaaydyup Jesus myuwingon, ja'a
'yanmaaydywu ja Jesus:

—Yu mdaak ese mmuga'axuty tyap tuja'p, es yu'u
mmugajxanudup.

33EsjaJesus 'yadsooy:

—:Péndse de'sn nmuga'ax'ajtypy es puéndsu
du'sn ndaak'ajtypy?

34 Net twin'ijxy di'ibu naty wingon
win'ufiaayudup, es jysnafi:

—Tyaadudsu du'un éxtum ja ndaaguts es éxtum ja
nmuga'axudyuts.

35 Mut ko oytyim pénuty di'ibu tyiimpy
di'ibu tsyejpy ja Dios, yu'udsu du'un éxtum ja
nmuga'axuts yedyujk toxytysjkuty es eéxtumdsu
ndaagun.

4

Triigawwjpu éxtumu ijxpajtun

1Jatugok tyujku ya'uxpujkpu Jesus mejyfibyu'aay,
es Naymyujka mays ja'ay ma naty yu's. Paaty tyujku
ma tu'ugu barku di'ibu naty jap mejyi ags'p, es jap
Naxwe'tsy, es ja ja'ayuty 'yitta pu'ujotm.

2 Net dya'uxpejky kanak peky mudu 'yijxpajtun.
Es ma ya'uxpeky, du'un jyunafi:

3 —Mudowdu tyaadu: Tu'ugu ja'ay oj fejxy
triigawujpu.

4 Ko naty jam wyuyjy, tuk peky ja tuumt kya'ay
tu'aay, es myiinds ja joon juyujkuty, ta tpiids.

> Jatuk peky kya'ay tsaade'ekykyujxm ma kyaj
nugoo yu nax. Ta ja tuumt myujxy pojun mut ko ja
nax kyaj kydkuty.

6 Es ko 'yaanddky ja xuu, ta tsyaayw ja xu'an. Es
kom kyaj tmudaty ja 'yaats kuk, ta tyutsy.

7 Es jatuk peky kya'ay ma apyf myuxy. Ta ja
apyil yoofi es ja'a yajji'xtaays, es du'un ja tuumt
kyaj wyinduuy.

8 Es jatuk peky kya'ay ma ja oyfiax, ta yoofi
pyejty ja tuuemt es wyinduuy; naaguty dyajky i'px
majkja triigu tu'ugatypyu ja tuumt, naaguty tugu'px
es naaguty mugo'px.

9Di'ibu mudoodup, wa'an tjaygyukudu.

Ti ko ja Jesus ya'uxpeky mudu ijjxpajtun

10 Oknum ko Jesus oj wye'emy naydyu'uk,
naaguty di'ibu naty tu tmudowds fimiinude mut
ja nimajmajtskpu 'yuxpujkputy, es yajtuujuds ko ti
dun 'yandijpy ma tads ijxpajtun.

11Ta 'yanmaayudu:

—M11d3uty, Diosa de'sn mduknija'adup wi'ix
yu's yajkutiky, di'ibu kyaj yajnijawu ijty; es di'ibuts
kyaj xypyanejxy, nduk'sxpejkypyuts mudu ijx-
pajtun,

12 mut ko oy tjamudoodu di'ibuts nmadyakypy
es tja'ijxtu di'ibuts ndiimpy, kyaj tjaygyukudut, es
kyaj jyodumbittut, es ja Dios pyojpuma'xudut.

Jesus tkajxte'xy ja triiguwujpw éxtumu jjxpajtan

1375 Tii kyaj Xyjaygyukudu miidsu tadu ijxpajtun?
¢Es wi'ix mbaat xyjaygyukudu ja wiinkpudys ijx-
pajtun?



MARKUS 4:14 XV MARK®SS 4:21

147a di'ibu wyijpy ja tuemt, du'un éxtum ja Diosu
'yayuk kajxwa'xps.

15 Naagudys ja'ay du'sn éxtum ma ja twumt
kya'ay ma tu'u. Mpyudoodup ja Diosu 'yayuk,
per ko tmudooda'aydyws, ta myifi ja mujku'ugopk
es pya]k)mty ja ayuk di'itbu tu tyuke jyodoty
wyinma'afioty.

16 Es naagudys ja'ay du'un éxtum ma ja tuumt
kya'ay tsaade'ekykywjxm ma kyaj nugoo nax.
Myudoodup ja Diosa 'yayuk es 'yaxajudup
xonda'aky'aa xonda'akyjyot,

17 es mut ko kyaj tmudattu 'yaats kuk, paaty
kyajjyaktu. Es ko 'yayo'ombaattu mut ja'agyujxmu
Diosu 'yayuk, ta kyaj tnakymyubuktu.

18 Es ja wiinkputy du'un éxtum ma ja teumt
yajwajy ma apyit myuxy. Myudoodup ja Diosu
'yayuk,

19 es yu'uys wyinma'afi'ajttup di'ibu ya ijtp
naxwiifi, ja mukja'ay'at, ja'a win's'un winxajup es
t'adseky oytyim tiity. Tugekyu tyaadu yajtugeepy
ja Diosu 'yayuk ma yu'ujuty, es kKyaj myuj myays.

20 Es ta naaguty di'ibu myudoodup ja Diosu
'yayuk es 'yaxdjudup, es yajmuj ya]mayup éxtum
ma ja tuumt oyfiaaxoty, es naaguty yajk i'px majk,
naaguty tuga'pXx, es naaguty mugo'px.

Lampru éxtumu ijxpajtun

21 Nandu'un 'yanmaayudu:

—Ko pén dyajtoye'eky ja lyampru es dyajne-
jXy tyugoty, ¢tii netyw tkujiitsy mudu kajoon o
tpyjta'aky mabajnbatku'pu? Kyaj, ¢kudii? Nik
ni'ige yajpyjta'aky kujxm es tyukjdjut ja tujk ya-
jXOn.

22 Es ni tii di'ibu ijtp ayu'udsyu es Oknum
kyaws'smut  ijxnide'xy, es Kkyaj jyaadyw
ayu'udsyubu di'ibu kyaj yajnijawut.

23 Di'ibu mudoodup, wa'an tjaygyukudu.

24Nandu'un ya"anmaaydyu:

—Mbéktubue  kwents  miits mut  di'ibu
mmudoodup. Ja kijxn di'iba miits myajtuundup,
nandus'una Dios miits mgijxumbita'anudy, es extu
waanu ni'iga miits di'ibu myadoodup.

25 Es di'ibu myudajtypy, yajmo'oysp waanu
ni'igy; es di'ibu tugoy'ajtxup, yajpujkup extu
nu'unun je'eyu tmudaty.

26 Nandu'un jyunai:

—Ja Diosu kyutujkun du'un éxtum ja tuumt di'ibu
fiipy tu'ugu ja'ay.

27 Myanaxy, es 0knum pyude'eky, es du'un fiaxy
xuufl koots bom bom, es ja tuumt myuxy es yofi, es
yu's kyaj tnijaws wi'ix.

28TJa'a ko ku'um myuxy ja tuumt naaxoty, jawyiin
wyimbudsemy ja tyeky, oknum pywjy, taanum
tpyjta'aky ja tywump.

29 Es ko ja tywump tsya'amy, ta dyajpudu'ukts,
mut Ko tu tpaaty ja tiempu ma myukst ja pujta'aky.

Mortas tuumt éxtamu ijxpajtun

30 Nandu'un jyunail ja Jesus:

—: Wi'lX kyuxe'eky ja Diosu kyutujkun, o ti ijx-
pajtun mut ndukmu'ijxkijxysm?

31 Du'un éxtum mortds tuumt di'ibu yajwujp es
yajnaxnijeepy. Ya's dun waansu ni'ige mutsk ma ja
tuumt ya naxwiifi,

32 es ko yajni'ipy, yoomp muyj kudiinum ja wi-
inkpu aay ujts, mudu 'yaay xye'entsy mujjatyuty,

ko extu yu joon juyujk mbaat 'yaniktse'eky ma
dya"aniku.

Ti ko ja Jests ya'uxpeky mudu jxpajtun
33 Du'un ja Jesus ttuk'uxpujktu ja Diosu 'yayuk, es
tpyjta'aky may ja jjxpajtun éxtumu tyaaduaty, extu
mbaat tjaygyukudu.
34 Ni ti tkatukmumadyaky ko ja ijxpajtun
tkayajtufi. Per ko wyu'umdu ak yu'uyw mudu
'yuxpujkputy, tyukjaygyujkudup tugekyu.

Jests dyajmo'oty ja poj es dyajtumijtku ja mejyn

35Nan ja xuu ko 0j tsyu'ujuny, ta t'anmaaydys ja
'yuxpujkputy:

—N'okmna]Xam Ja me]yn

36 Net tnikaktu ja ja'ayuty es fiujxtu mut ja barka
ma naty ja Jesus 'yu'ufie. Es 'yvakpanujxuda wi-
inkpudys barks.

37 Ta myiifi tu'uge muk poj. Es ko ja nuu fiikapy
tujkup barkoty, net ja barku 'yutsannu mudu nuu.

38 Tamu natyu Jesus mya'ay ux'am ma tu'ugu
kukoy kyuxmada'aky. Ta dyujxtu es t'anmaaydyu:

—iwindsén! Tyap ngi'inunwy, ¢es mij kyaj ti xy-
jawu?

39 Net ja Jesus pyude'ky es t'ooy ja poj, es
t'anmaay ja mejyii:

—jAmonu! jTumijtku!

Ta ja poj myo'ty, es tugekyu 0j wyu'umudya'ay
amorniu es tumijtku.

40 Net ja Jesus t'anmaaydyu ja 'yuxpujkputy:

—¢iTi ko nugoo m'oktsu'kunudu? ¢Ti ko
xykyamudatta mubujkun?

41 Ta ja 'yuxpujkputy jyantsytsyu'kuds, es
Nayjyenanudu:



MARKWUS 5:1 xviii MARK®SS 5:10

—:iPanu dunu tyaadu, ko extu yu poj esu mejyi
mumudoojup?

)

Gadarw ja'ay di'ibe myudajtypy ja ka'oybyuty

1 Ta tninajxta ja mejyfi, es jyajtta ma yu
Naxwifiudu Gadaru.

2Ko ja Jesus pyudseemy ma ja barku, net fiimiinu
tu'ugu ja'ay di'ibu myudajtypy ja ka'oybyu es tsy-
oofi ma ja kampyoon.

3 Tyadu ja'ay jam tsyunaay kampyoondty es ni
pén kyamumada'agyuty, ni mudu kadenu.

4 Kanak ok jyayajkuwu'sfi mudu kadenw, es
tyuknujkudyaapy,

> es jyudity xuufl koots majatys tun kopk, es
ya'axy jyeky kampyoonoéty es fayyajtsayUtyuty
mudu tsaa.

6 Es ko t'ijxy ja Jesus jagam, puye'egyu 0j fiejxy, es
Naygyoxtunaaydyaks Jesus wyindum,

7es t'anmaay jantsy muk:

—Jesus, Dios Tsajpotmudu 'yU'unk, ;wi'ixuts
mij xytyuna'ain? iNmunu'xtdkypy mude Diosu
Xyuugyujxm kudiits xytsyaatsytyun!

8 Du'un jyunafl mut ko Jesus tu naty t'anuumu:

—Ka'oybys, tukpudsumu tadu ja'ay.

9Ta ja Jesus yajtuuju:

—¢Ti mxu'ajtypy?

Ta ja'a 'yadsooy:

—Ja'ats nxwu'aty Lejyonk, mut ko nimdayuts
uudsuty.

10 Es ja ka'dybyuty myunu'xtdktu ja Jesus es
kudiibu kydxudut wiink tsoo.

11 Jamu naty mayu udsum jys'xtu nawingoén ma
tadu kopk.

12 Ta ja ka'éybyuty tmunu'xtdktu ja Jesus es
t'anuumudu:

—Tunu may'ajtun, kajxtagats ma yu tadu udsum
esuts uudSuty ndékudut ma yu's.

13 Net ja Jests dyajkutijky. Ta ja ka'Gybyuty
pyudseemy ma ja yedyuajk es tyajka ma ja
udsémuty. Jamu naty éxtum majtsk mile udsémuty.
Net ja udsémuty fujxte jantsy puye'egys nax
jajp'dm es kyupuyuw'knajxta mejyfioty, es jap
Jyi'xtaaydyu.

14 Net ja di'ibu ja wudsam Kkywentu'ajttup
puye'egyu 0j fujxtu, es oj ttukmumadya'aktu ja
nax kajpn es nu'aay tu'aaybyuty. Ta myiifi ja ja'ay
es t'ixandu ti dunu naty tu jyaty tu kyubétyuty.

15 Ko jyajtta ma naty jam ja Jesus, ta t'ijxtu ja
ja'ay di'ibua naty myudajtypy ja ka'dybyuty. Tamu
naty 'yu'ufis witxu es yuunk naxypy. Ta ttsu'kuds,

16 es di'ibu naty tu t'ixtu, ja'a tyukmumadyaktu
éxtumu naty tu jyaty tu kysubety mut ja ja'ay di'ibu
myudajt ja ka'dybyuty es éxtumu naty tu jyaty mut
ja udsémuty.

17Net tmunu'xtaktu ja Jesus es pyadsamut jam es
hujxut wilnktuuy.

18 Ko ja Jesus tyujkua ma ja barks, ja ja'ay di'ibu
naty mywudajtypyja ka'éybyaty myunu'xtakja Jesus
esxyup nejxy mut yu's.

19 Es ja Jesus kyaj dyajkutijky, ni'igu t'anmaay:

—Nujx ma mdujk muds mjiiky mmugu'uk, es
tukmumadya'ak tugekyu di'ibu ja Nindsun'ajtum
ta ttufi mut mij, es wi'ix ta tmudaty ja pa'ayo'on
mut mij.

20 Ja ja'ay oj fiejxy, es tmadyakwa'xy ma yu
Dekapolus kajpnuty tugekyu di'ibu natyu Jesus tu
ttufi mut yu's. Es du'ufis wyu'umudyaaydyu ja
di'ibaty myudoods.

Jayru fiuux es ja toxytywk di'ibw Jesusw wyit tyoon

21 Ko ja Jesus jyumbijty ma ja barke mut ja
'yuxpujKkputy, ta tninajxte ja mejyii. Es ko jyajty
jamdsoo, ta fimiinuda mayjya'ay.

22 Net fiimiine nidu'uk di'ibu xyu'ajtypy Jayrs,
di'ibu windsun'ajtp ma ja tsajptajk. Ko jyajty ma
ja Jesus, ta Naygyoxtunaaydyaku tyeky'sjxm,

23 es tjantsymyunu'xtaky, es t'anuumu:

—Yu nnuuxuts tim'oogdnup. Tunue may'ajtun,
min esu mgu's Xytyuknikonut es 'yaguda'agut es
jyiky'atut.

24 Net ja Jesus 0j fiejxy mut yu's, es may ja ja'ay oj
pyanujxudu es 'yadijmukudu.

25 Es ma yu tadu mayjya'ay, japu naty tu'ugu
toxytyujk di'ibu majmajtsk jumujte naty ja taxyu
pa'am tmudajnu.

26 Tunatyjyantsy'ayoonu es tu flajxnu natya kud-
sooy kanaak, es tu naty dyajtuundaayfiu tugekyu
ja myeefi di'ibu naty myudajtypy, es ni wi'ix tsoo
tu kya'"aguda'aky, ni'igu myujtaknu.

27 Ko tyadu toxytywjk tmudooy ko jaa ja Jesus,
ta tmuwingooii uxku'p tsoo ma ja mayjya'ay, es
Naydyukpatu ja Jesusa wyit,

28 mut ko flayjyuna'afiuty: “Mut yu'uyu kots nnay-
dyukpaadudu yu wyit, aguda'agupts.”

29 Es netyu ja wyindaxyu 'yadijky, es tja'aju ja
fini'x ko tu 'yaguda'aky.

30 Es net ja Jesus tja'aju ko tu naty pén
dya'"aguda'aky mut ja myuk'ajtun. Net fayjyu'ijxu
ma ja ja'ayuty, es dyajtuuy:

—:Panuts ja nwit tu Naydyukpaadyusty?

31Net ja 'yuxpujkputy 'yanmaayudu:

—M'ijxypy ko ja mayjya'ay m'adijmukuds, es
Xyajtéy: “¢Pén tu Naydyukpaadyuty ja nwituts?”

32 Es ja Jesus fias'ijxu xidsoo yadsoo es t'ixa'afi
pénu naty tu iaydyukpaadyuty ja wyit.

33 Ta ja toxytywjk tsyuywy mut ja tsu'ugu,
ja'a ko fija'ap éxtumu naty tu jyaty. Ta
Naygyoxtunaaydyake Jesus  wyindum, es
t'anmaaydyaay tugekyu ja tuy'ajtun.

34Jesus 'yanmaayu:

—Tu m'aguda'aky mut ko tu xymyubeky. Nujx
yajxon. Tu m'aguda'aky.

35 Tdmnumu naty ja Jesus 'yakkajxy ko fiimiinudu
ja ja'ayuaty di'ibu tso'omp ma ja Jayra tywjk. Ta
t'anmaaydyw ja Jayru:

—Yu mnuux te 'yo'knu. Katu Xyfaky'adsipy ja
Windsén.

36 Es ja Jesus ni tkamujpujtdky éxtumu naty
jyena'ands. Ta t'anmaay ja Jayru:

—Katu mjotmay'eeky. Mubujkuts je'eyu.

37 Es tkutijky es kyaj pén pyanujxudut, ja'ayu
ja Peedrus, Santya'agu esu Fwank, ja myuga'axu
Santya'ags.

38Ko jyajty ma ja tyujku Jayru, net t'ijxy ko ni'igu
ja ja'ayuaty Naymyuk fiaydya'adsudu es jyantsyjyus'sy
jyantsyya'axtu.

39Ta ja Jesus tyujku jap tugoty es t'anmaaydyu:

—¢Tiko nugoo m'okna'amnudu es mju'aydyu? Yu
kixyu'unk kyaj tu 'yeeky, maabu du'un.

40 Per je'eyu tyukxikudu. Net ja Jesus
dyajpudssumds nidugekyws. Ta tmunejxy ja
u'unktaak u'unkteety es mudu 'yuxpujkputy. Ta
tyujka ma ja o'’kpu'unk 'yity.

41 Ta tmajtsu ja kyu'a es t'anmaay:

—Talita, kumi (di'ibu ayuk wimbudssump:
“Kixyu'unk, mij n'anmaapy, pudua'uk.”)

42 Netyu ja kixyu'unk pyude'ky es yo'oydsyo'ofi.
Majmajtska natys jyumujt. Es ja ja'ayuty du'ufiu
wyu'vmudyaaydyu.

43 Es ja Jesus 0j tyuknipékudu es kudiibu pén
ttukmumadya'aktut, es tyuknipujktu es dyajkayut
ja kixyu'unk.

6

Jesusjap Nazaret

1Esja Jesus tsyo'ofi jap es oj fiejxy ma ja kyajpn,
es pyanujxudu ja 'yuxpujkputy.

2Ko jyajty ja saabudu Xuu, ta tyujku ya'uxpujkpu
ma ja tsajptujk, es may ja ja'ayuty di'ibu
mudoo'ijtude  du'viiz  wyu'umudyaaydyu es
Nayjyunanuds:

—iMa tu t'uxpekyu tyadu ja'ay tugekyu tyaadu?
¢Tii dunu tyads wijy'ajtun di'ibu tu yajmo'oy esu
tyadws muj'ajtun di'ibu tylimpy?

3 Ja'a tyaadu ja tsajtspw, ja Mariiu myaank
esu myuga'axu Santya'agu, Josee, Juudus esu Si-
monk, esu myuga'ax toxytysjkaty nan yaa 'yity ma
udsajtam.

Du'un jyuna'andu es kyaj ttundu kwentu.

4Es ja Jesus 'vanmaayudu:

—Nidugekys wyindsu'kudup tu'uge Diosu
kyugajxpu. Jap kyawindsu'ugude ma ja
myugugajpn ess myugu'uk myuga'axuty.

> Es kyaj mbaat ttuufl ja muj'ajten jap, je'eyu
naaguty oj t'akku'uniton es dya"agudaky.

6 Es ja Jesus du'ufiu wyu'umu mut ko Kkyaj
myubiékudu.

Jesus tkexy ja 'yuxpujkputwjk Diosw 'yayuk
kajxwa'xpw

Oknum ja Jesus oj ya'uxpeky majatyu kajpnu
wingombu.

7 Ta dyaxe ja nimajmajtskpu 'yuxpujkputy,
es tkejxy nimajtskaty, es tmooy ja kutujkun es
dyajpudsémdut ja ka'dybyuty.

8 Es ttuknipujkte kudiibu dyajnujxtut
tyu'amgyusjxmudy,  yw'wys tyajk, es Kkyaj
dyajnujxtut ja pyijfi, ni yu kyaayfajxuk, ni yu
myeen,

9 yu'ayn tyukwa'agadup ja kyu'uk es je'eyn wit
di'ibu fiikejxm myudajttup.

10 Nandu'un 'yanmaayudu:

—Ko mja'tut ma tu'ugu tyjk, japys m'ittut exta ko
mdsoondut jatagok.

11 Es pun jaa ma kyaj m'axdjudu es ni
mgamudowa'anudu, pudsumdu jap es yajjundk
ja naxjok mdekykyujxy éxtumu ijxwa'smun ko
du'un pojpu Muut 'yitts.

12 Net oj fujxtu ja'ajuty es tkajxwa'xtu ko yu
ja'ayuty dyajtugatstut ja jyot wyinma'afuty.

13 Es nandu'un dyajpudsuamdu mayu ka'dybyuty
es ttukku'tstu ja aseytu oliiva nimayus puma'ayuty,
es dya''agudaktu.

Fwank Yajnubajtpu 'yeeky

14 Ja rey Eroodus tmudooyu tyaads, mut ko
nidugekyu ja ja'ayaty tmadyakwa'xte oymyad-
sooty di'ibatyu ja Jesus tyiimpy. Es nija'adyu
ja'ayuty jyenandu:

—Ja Fwank Yajnubajtpu te jyikypyeky ma tu
yeeky, paaty tmudatys tyads muk'ajtun es ttunut
ja muj'ajtun.

15 Wiinkputy jyena'andu:

—Yu'u du'un ja Diosu kyugajxpu Eliius.

Es ja wiinkputy jyunandu:

—Yu's du'un tu'uge Diosu kyugajxpws, éxtum
di'ibu jékyup ja Diosu kyugajxputy.

16 Ko ja Eroodus tmudooyu tyaadu, ta jysnafi:

—Tyaadu du'un ja Fwank di'ibuts 4j nni'ana'amu
es yajniboodut ja kyubajk. Tu jyikypyeky.

17 Du'un ja Eroodus jyundaih mut ko tu
naty dyajtsimyuty ja Fwank, es tu naty
dyajkewuufiuty mude kadenu jap pujxndugoty
ja'agysjxmu wyinma'aii ja Erodiiss, di'ibu naty
nudo'oxy'ajtypy ja Felipw, Erooduss myuga'ax,
es ja Eroodusu naty tu twijtskika eéxtumu
tyoxytyujkun.

18 Es ja Fwank 'yanmaabyumu naty yu Eroodus:

—Yu Dios kyaj dyajkutiky es xytyoxytyujk'atut ja
mmuga'axu fiudo'oxy.

19 Es ja Erodiius tyuk'ak'ajtypys naty ja Fwank,
es jyaya'oogaampy, per kyaj mbaat,

20 mut ko yu Eroodus ttsu'ka ja Fwank, ja'a ko
fijja'aba naty ko yu Fwank jyiky'aty tuy'ajtan
muut es wya'atsja’ ayaty, es kyaj tna'ijxy es
yajtunut axuuk. Es oy ja 'yaa 'yayuk tjamudooju

xonda'aky'aa xonda'akyjyot, kyaj tnijawua ti
tyunup.

21Es ja Erodiius pyat wi'ix tsoo mbaat 'yeeky ja
Fwank ma ja Eroodusu naty tmujtufi ma ja Xyuu
jyemujt dya''abety, ma Eroodus dyajnaxkuedaky
tu'uge ka'ay ukun es kydydyut ja syoldaadw
wyindsénuty, ja windsundujkuty esu Galileeu
ja'ayudyus mywsj yajkutujkputy.

22 Ja Erodiiuse fwux tyujku ma naty tu
Naxkuda'aky ja ka'ay ukun es 'yejtsy, es ja Eroodus
es ja di'ibu naty muut kyaaydyu tyukjotkudaktu
éxtumu naty 'yetsy.

23Es ja Eroodus twandaky ja kiixy:

—Amdooguts di'ibu mdsejpy es nmo'oyut, es
tuy'ajtun n'ansemue ko nmo'oyup oytyim tiity
di'ibuts xy'amdoop, oytyim kujkwa'xyuty di'ibuts
uj nmudajtypy.

24 Net ja kiixy pyudseemy, es t'anmaay ja tyaak:

—¢Tits n'amdowup?

Ta ja tyaak 'yadsooju:

—Amdow ja Fwank Yajnubajtpu kyubajk.

25Ta ja kiixy tyujku pojun ma naty ja Eroodus, es
t'anmaay:

—Ndsejpyuts es tyamys  xXymyo'oyuduts
palanganoty ja Fwank Yajnubajtpu kyubajk.

26 Net ja Eroodus jyantsyjyotmaybyejky. Per
kom tu naty t'anuumu jyabye'xy wyindumuty, kyaj
ttseky yajtukxi'igut ja 'yayuk.

27 Netyu ttuk'ane'emy tu'ugu syoldaadu es dya-
jminut ja Fwangu kyubajk. Ja soldaadw oj fiejxy ma
ja Fwank 'yity tsimy pujxndugoOty es oj tnibo'tu ja
kyubajk

28 es dyajmiifi ma tu'ugu palanganu. Ta tmooy ja
kiixy es ja kiixy tmooy ja tyaak.

29 Ko tnija'adu ]a Fwangu 'yuxpujkputy, ta
dyajpudu'kta ja fiini'X es 0] dyajnaxtikudu.

Jesus dyajkdy nimugoxk mil naxy ja ja'ay

30 Oknum 'yajajtmujktu ja apdstuluty maja Jesus,
es ttukmumadyaktu tugekyu di'ibu naty tu ttundu
es di'ibu naty ja ja'ay tu dyajtuk'uxpéktu.

31 Es mut ko nimays naty ja ja'ayuty flaywyinax
Naywyindékudu ma Jesus, ni tka'okmudajnudu ja
tiempu es kydydyut, paaty ja Jesus t'anmaaydyu:

—Minds. Jo'om n'okpo'xum ma tu'ugu abak it.

32Net ak yu'vjuty 0] finjxtu barkoty adukatuuy.

33 Per may ja ja'ayuty t'uxkajptu ja Jesus es
t'ijxtso'ofi. Paaty tsyo'ondu pojun majatyu kajpn,
es tekyye'epy jyajttu jawyiin ma naty ja barkua
jyata'an.

34Ko jaJesus pyudseemy barkoty, ta t'ijjxy may ja
ja'ayuty es tpa''ayooy, mut ko du'unu naty éxtumu
borreegu di'ibu kyaj tmudaty ja kywentu'ajtpu. Ta
tyujku ya'uxpujkpu, es ttuk'uxpujktu kanak peky.

35 Ko 0j tsyu'ujuny, ta fiimiinudu ja 'yuxpujkpuaty
es 'vanmaayudu:

—Tu tsyu'ujuny, es ni pén kyatsuunua ma tyadu
lugaar.

36 Anuumudu ja ja'ayuty es fujxnudut rantsyotm
0 ma ys wingombu kajpn es tjuydyut ja kya'ay
'yukun, mut ko kyaj tmudattua ti kyaydyup.

37Per ja Jesus 'yadsoojudu:

—Mo'oydys miidsuty kya'ay 'yukan.

Ta ja'ajuty 'yadsoodu:

—iMdsejpy  esuts  wudsaty  nujXx  njuydyws
majtsk mugo'px xXuuw nidun yu tsajkaaky esuts
ndukkaydyut?

38Jesus 'yadsoojudu:

—:Naagu tsajkaaky jap xymyudattu? Nujx iXtu.

Ko tnija'aduy, ta t'anmaaydyu:

—Mugoxku tsajkaaky es majtska ajkxu'unk.

39 Net ja Jesus ttuk'ane'emy ja 'yuxpujkputy es
dyajnaxwaatstut ja ja'ayaty tuk pekyaty ma ja
MmuuyOty.

40 Ta faxwa'tstu tuk pekyaty mugo'pxaty es
justyikxymyajkaty.

41 Net ja Jesus tkone'ky ja mugoxkpu tsajkaaky
es ja majtskpu ajkxu'unk, es pyat'ijxy tsajpotm es
tja'aygyudaky ja Dios. Ta ttujkwa'xy ja tsajkaaky
es tmooydys ja 'yuxpujKkputy es dyajwa'xtut ma
ja ja'aysty. Nandu'un dyajwa'xy ja majtskpua
ajkxu'unk ma ja mayjya'ay.

42 Nidugekyu kyaaydyaaydyu jotkuda'aky.

43 Oknum dyajmujkts majmajtsk katsy ja
tsajkaaky tyuktuku esu ajkx di'ibu nadujks.

44Es di'ibuja tsajkaaky kyaaydyw, ja'a nimugoxk
mile yedyujkuty, es kyaj myadsyoydyusjku ja
toxytyujkuty es ja una'ku'unguty.

Jestis yo'oy nuw wyingujxy

4 Netya ja Jesls dyajtujke ja 'yuxpujkputy
barkoty es yawmnaxtut ma ja mejyii es jya'ttut
Betsayde ko naty yu's Nayjyugajxyuty mut ja
ja'ayuty.

46 Es ko naty tu dyaj'yo'oywya'xtu ja ja'ayuty, ta
ja Jesus wyimbejty ma tu'ugu kopk kajxtakpu.

47 Ko oj kyoodsunu, mejyfigyujk'dmu natyfiu ja
barku es ja Jesus naydyi'igys naty ta wye'emy
windu'atstuuy,

4% es t'ijxy ko ja 'yuxpujkputy nimujaa
tjantsykyaapta ja nuus, muat ko naty pyojkuyaty.
Es kajamofium yo'oy nua wingujxy ja Jesus es
tninejxy ja 'yuxpujkputy. Najxaambu naty ja Jesus
ma ja 'yuxpujkputy

49 ko 'yijxudu yo'oy nuu wingujxy. Ta
Nayjyandnudu ko ijxma'ttubu daa. Ta yaxkakty,

50 mut ko tsyu'kudu. Es myugajxudu ja Jesus, es
'yanmaayudu:

—iJotmukta'aktu! Hjtsu du'un. Kate mdsu'ugudu.

51 Net ja Jesus tyujku barkoty ma naty
ja'ajuty. Ta myo'ty ja poj. Ta ja'ajuty du'ufiu
wyu'umudyaaydyu,

52ja'a du'un mut ko kyajpu naty tu tjaygyukudu ti
dun 'yandijpy ma Jesus dyajmayu ja tsajkaaky es ja
ajkxu'unk, mut ko juun wyinma'afuty.

Jestusdya'"aguda'aky ja puma'ayuty jap Jenesaret

53 'Yawinnajxts ma ja mejyil. Ta jyajttu Jene-
saret, es jam tkuwu'undu mejyfibys'aay ja barke.

>4 Ko ttukjunajktaaydywu ja barks, net ja ja'ayuty
t'uxkajptu ja Jesus

5 es puye'egyu 0j fNujxXtu ja ja'aysty majatyu
kajpn, es tkuwymyiinde mabajngujxy ja
puma'ayuty ma natyu Jesus.

°6 Es oymyaaty ma ja Jesus jya'ty majatyu
kajpnba'ajuty es Kkajpnotyuty o rantsyotyuty,
tpyjta'aktuja puma 'ayuty tu'aay es tmunu'xta'aktu
ja Jesus es oyjye'eyu tpaattut ja wyit pa'a. Es
nidugekyu di'ibu patudup agudaktup.

7

Di'ibu ja'ay yajpekykya'adup

1 Ta faymyujkudu ma Jesus ja fariseeuty es ja
di'ibuty tsajptugoty ya'uxpujktup di'ibu tso'ondu
Jerusalén.

2 Tyaadu yw's 'yijxta ko nija'adyu Jesusu
yaxpa]kpaty kyaydyu es kyaj wya'adsudyu Kyu's,
ja'a njuna'anem kyaj Kysbujta éxtum jaaysm
fariseeuty ttundu.

3 Mut ko yu fariseeuty esu israelituty nidugekyu
pyanujxtup ja kyostimbrudyw 'yaptujkuty ko ma
kyaya'andus koonum wa'ats wa'ats kyubujtu.

4Es ko tu 'yotstu maayoty, kyaj kyaydys pun kyaj
kyubujte wa'ats wa'ats. Es ta mayu kostimbruty
di'ibu yu'wjuty 'yvakpaduundup, éxtum ko tpujtu
vyasu di'ibu tyuk'ukudup, ja pyujxndu'ts esu wi-
ingatypys 'yabujk 'yadu'unun.

5 Ja'agywjxm ja fariseeuty es ja di'ibuty
tsajptugoty ya'uxpujktup dyajtuuds ja Jesus:

—¢Ti ko tkapadundue yu m'uxpujkputy di'ibu
jaayam ja n'aptujkudyuts ttundu? Yu'ujuty je'eyu
kyaydyus mudu kyu's ni kyawa'adsuty.

6 Netu Jesus 'yadsoojudu:

—Miidsuty di'ibu nay'andijudup es jyiky'attu
tuy'ajtun muut, yajxon ja Diosu kyugajxpu Isaiiu
mnimadyaks miidsuty ko du'un tkuxjaay:

Tyadu ja'ay xywyindsu'kupts wingu'vy agu'ay,

per ja jyot wyinma'af jagam 'yity ma wjun.

7Ni ti tkatsooty ko fiay'andijudu es xyja''awdattuts.
Yu'u tuk'uxpujktup

di'iba 'yana'amun'ajtypy je'eyu ja'ayuty.

8 Paadys Isaiiw t'anwumu du'umbu ja'ayuty
éxtum miidsuty. Mmastuttup m11dSth ja Diosu
'yana'amun es Xxypyadundut éxtum ja ja'ay jaaysm
ttunds.

9'Yak'anmaayudu ja Jesus:

—Miits m'aktimpaduundup di'ibu m'aptajk tyu-
undup, es du'un Xy uxtijta ja Diosu 'yana'amun.

10 Moisés myooy jaja'ayuty ja Diosu 'yana'amun
ma jysna'ai: “Mwindsu'ugup ja mdaak mdeety”,
es “Ja di'ibu kyajxpejkypy yu tyeety o yu tyaak,
00gup yu'w.”

11 Per miits mjundndup ko tu'ugu ja'ay mbaat
t'anwumu tyaak tyeety: “Kyaj mbaat nbuduks,
mut ko tugekyu di'ibuts nmudajtypy esxyuap miits
nbudiékudsy, tuudse Dios ndukmuyoxy.”

12 Es pun du'un jyuna'afi, kyaj flakytsyékyuty ja
tyaak tyeety tpuddkut.

13 Es mudu tyaadu myajtugooydyup ja Diosu
'vayuke myadaken mut yu'ugywjxmu tadu
mgostumbruty.  Mayu du'ambu mgostumbruty
di'iba m'akpaduundup.

14 Jatugoku Jesus dyaxudu ja ja'ayuty, es
t'anmaaydyu:

—Mudowdu nidugékyuty, es jaygyukudu.

15 Yu di'ibu ja ayuty jyw'xtup, kyaj yu's ya-
]pekykya adu, yu's du'un di'ibu pudsesemp jyodoty
wyinma'afioty.

16 Di'ibu mudoodup, wa'an tjaygyukudu.

17KojaJesustmastutyjaja'ayuty, ta tyujku tugoty
es ja 'yuxpujkputy yajtusjudu ti den 'yandijpys
tyadu 'yijxpajtun.

18Taja'a 'yadsooju:

—¢Nan Kyaj miits xyjaygyukudu? Ko di'ibu tujkup
aajoty, kyaj yu'a di'ibu yajpekykya'ap,

19 mut ko di'ibu tujkup aajoty, jodoty yu'u fiejxy, es
Oknum pyudsemy.

Es mudu tyaadu Jesus tyuknija'ada ko tugekyu
je'xy peky, wa'adsu's.

20 Es nandu'un 'yanmaayudu:

—Ko di'iba pudsuump ]yodoty wyinma'afoty,
yu'a sitay yajpekykya' adup jaja'ayuty,

21 mut ko ma ja ]a ay jyodoty wyinma'afiéty
mym yu axek winma'af, ys mu'induunk, yu ya-
jja'ay'o'k, ko ja'ay dyajtugldydyus yu pujk Ukanwa
wyindsu'kun,

22 yu ma'tsk, yu adsojk, ys andak, yu axuk
jiky'ajtan, yu naywyinnaxsja'ak, yu pi'tskajx, yu
mujpatuk, ya kujuun'at.

23 Tugekyu tyadu axuk'ajtun, yu's miimp jodoty
winma'afioty, es yu's du'un yajpekykya'apy ja
ja'ayuty.

Toxytywk kyaj 'yisraelituty tmubeky ja Jesus
24Ta Jesus jap tsyo'ofl es fiejxy jamdsow ma Tiru
kajpn es Sidon kajpn. Es tysjke ma tu'ugu tyjk, es
kyaj tjatsejky es pén tnijawut. Per kyaj oj mbaat
lyity ayu'udsys.

25 Tu'ugu toxytywjk di'ibu natys fAuux
myudajtypy ja ka'oybys, ko tmudooy ko tu naty
jya'ty ja Jesus, ta tnimiifi es faygyoxtunaaydyaku
tyeky'sjxy.

26 Tadu toxytyujk kyaj 'yisraelituty es sirufenisyu
ja'ay. Yu'u 'yamdoojuja Jesus es ttunut ja may'ajtun
es dyajpudsémut ja ka'oybyu ma ja fuux.

27Esu Jesus 'yanmaayu:

—Jayujp yajkaydys u'unk sna'k, mut ko kyaj
'yOoyuty es ndukwingo'ondutum ja tsyajkaagyuty
es nmo'oyum ja Ukuty.

28 Es ja toxytyujk 'yadsooy:

—Tuy'ajtuna's, Windsén, per exta yu uk
kyaaydyup meesu patka'p di'ibu ja una'ku'unguty
yajka'adup ja tsyajkaakywyay.

29 Net ja Jesus 'yadsooju:

—Mat ko oy tu m'adsoy, nujx jotkujk ma mdujk.
Tu ja ka'oybyu pyedsemy ma ja mnuuxsan.

30 Ko ja toxytyujk jyajty ma ja tyujk, ta tpaty ja
Huwux mabajngujxy es tu naty tyukpudsémyuty ja
ka'oybyu.

Jesus dya'aguda'aky tu'ugu yedywjk di'tbu nat es
awg'smup

31 Netu Jesus tsyo'ofi jap Tiru fiaaxoty, es fajxy
Sidon kajpnodty es majaty ja Dekapolus kajpnuty. Ta
jyajty ma ja Galileeu Myejyi.

32 Jap tyuknimiinudu tu'uge yedyujk nat es
awua'umup, es yajpujktsooy ja Jesus esu Kyu'u
ttuknikonut tadu yedyujk.

33 Ta Jesus oj dyajnejxy ja ja'ay wiink tsoo ma
kyaj pan. Net ja kyuwa'xypy t'adI]H ]a ja'ay ty-
atskoty es mudu tsyujy ttoofi ja ja'ayu ya'an.

34Net ja Jesus pyat'ijxy tsajpotm, es myukxejy es
t'anmaay:

—ijAwa'ats!

35 Netyu ja ja'ayu tyatsk 'yawatsy es ja ya'an
'yagudaky. Ta oj yajxon kyajxpéky.

36 Esu Jesus tyuknipujku kudiibu pén t'awdanut.
Es éxtum jyantsyjyayajtuknipejky, waanu ni'igu oj
tmadyakwa'xy.

37 Es du'ufiu wyu'umudyaaydyu ja ja'ayuty, es
jysna'andu:

—Tugekyu oy ttufi, extu yajmudoobejkypy ja
natuty es yajkajxpejkypy ja uum.

8

Jests dyajkay nimajtaxk mil naxy jaja'ayuty

1 Ma tadu tiempu mayu natyu ja'ayuty tu
NaymyUukudu es kyajpu naty tmudatte Kkya'ay
'yukun. Net ja Jesus dyaxu ja 'yuxpujkputy es
t'anmaaydyu:

2 —Nmudajtypyuts ja pa'ayo'on mudu tyadu
ja'ayuty, mut ko tu tyugukxubajnue ma 'yitte yaa mut
4] es kyaj tmudattu ni tii ti jya'Xtup.

3 Es pun ngejxypyuts ma ja tywjkaty ayuu,
yuugudawdubu'u tu'aay, mut ko naaguty jagam tu
tsyoondu.

4Net ja 'yuxpujkputy 'yadsoojudu:

—¢Es wi'ix mbaat yajmo'oy ja kya'ay 'yukan ma
tyadu itun? Yaa ni pé&n kyatsuuns.

5Ta Jesus yajtuujudu:

—:Naak xymyudatte miidsuty yu tsajkaaky?

Es ja'ajuty 'yadsoodu:

—Juxtujk.

6 Net ja Jesus t'anmaaydyu ja 'yuxpujkputy es
dyajnaxwaatstut ja ja'ayuty naxkujxy. Ta tkone'ky
jajuxtujkpu tsajkaaky es tja'aygyudaky ja Dios. Net
ttujkwa'xy es tmooy ja 'yuxpujkputy, es ja'ajuty
dyajwa'xtut ma ja ja'ayuty.

7 Myudajttube  naty nandu'sn naagudyw
ajkxu'unk. Esu Jesus oj tja'aygyuda'aky ja Dios, es
0j ttuk'yajwa'xtu ja 'yuxpujkputy ma ja ja'ayuty.

8 Nidugekyu kyaay 'yuktu es 'yujts jyotkudakty,
es t'aktim'yajmujktu juxtujk katsy ja tsajkaaky
tyuktuku di'ibu nadujke.

9 Di'ibu kaaydys nimajtaxk milun, es kyaj yaj-
maydsyoOy ja toxytyujkuty esu una'ku'unguty.

Ta Jesus IlayjyuganH mut ja' ajuty,

10es tyujku ma ja barke mut ja 'yuxpujkputy es oj
Nejxy ma ja faxwifiude Dalmanuts.

Fariseeuty t'amdowdu tu'uguy muj'gjtuns
tsajpotmudu

11 Ko jap jyajty, ta naagudyu fariseeuty
tninyjXtu ja Jesus es dyajtuudu tijaty es du'un
dya"anuguga'ajuya'ands. Ta t'amdoodu es
tyuk'ixudut tu'uge ijxwa'smun di'ibe myudajtypy
ja muj'ajtun pun jantsys du'sn ko Diosu naty tu
kyéxyuty.

12 Netu Jesus 0j myukxejy es jyunaii:

—¢Ti kots  xy'amdowdw miidsuty tu'ugu
Ijxwa'umun di'ibu myudajtypy ja myj'ajtun?

13Ta ja Jesus tmastuttu ja'ajuty, es tyujka jatugok
ma ja barku es oj fiejxy wiink tsoo ma ja mejyii.

Fariseeudyu 'yuxpujkun

14 Tuwdumu naty ja 'yuxpujkputy
tja' aydyagOydyu dyajnujxut ni'igu yu tsajkaaky, es
jap barkoty je'eyu naty tmudaty ti'igyw tsyajkaaky.

15 Ta ja Jesus tyuknipujkudu:

—Ixts, mnaygywentu'dtudup mudu fariseeudyu
lyevaduurs esu Eroodusu jya'ajuty.

16 Ta ja 'yuxpujkputy fayjyundnudu ak yu'ujuty:

—Paadyu du'un xy'anma'ayem mut ko tu nya-
jmi'inem yi'inum tsajkaaky.

17 Esu Jesus fija'abu naty éxtumu naty
Nayjysna'anudu. Ta 'yanmaayudu:

—¢Ti ko mnayjysna'anude ko kyaj xymyudattu
ja mdsajkaaky? ¢Tii kyajnum xyjaygyukudu es ni
xykyapéktunumua kwentu? Muk juun xymyudatta
ja mwinma'afuty.

18 ;Tii kyaj m'ixtu miidsuty mudue mwiin, es ni
mgamudowds mudu mdatsk? ¢Ti Kyaj xyjamy-

atstu?
19 Kots nyajwa’ Xy ja mugoxkpu tsajkaaky ma yu

nimugoxk milbu ja'ayuty, snaak katsy xyajmujktu
ja tsajkaaky tyuktuks di'ibu nadujku?

Es ja'ajuty 'yadsoodu:

—Majmajtsk.

20Ta ja Jesus 'yak'anmaayudu:

—Es kots nyajwa'xy ja juxtujkpu tsajkaaky ma ja
nimajtaxk milbu ja'ayuty, ¢naak katsy xyajmujkta?

Es ja'ajuty 'yadsoodu:

—Juxtujk.

21TajaJesus 'vanmaayudu:

—¢Tii kyajnum xyjaygyukudu ko kyajts yu'sjuty
n'andijy ja tsajkaaky?*

Jestus dya"aguda'aky tu'ugs wiints jap Betsaydu

22 Oknum jyajttu ma Betsaydu kajpn, es naaguty
ja ja'ayuty dyajmiinds ma Jesus tu'uge wiints, es
tmunu'xtaktu es ttonut ja wiints.

23 Es ta twijtstso'ofi ja Jesus ja wiints es 0j
tmunejxy kajpnbu'aay. Ta ttukwingu'tse'ky
waanu tsujy es tku'unikooi. Ta dyajtauy pun
'yijxypy tii oyna'unun.

24Ta ja wiints 'yijxpejky oga'an, es jyunafi:

* 8:21 Ix Mateww 16:12.

—N'ijxypyudsu ja'ayuty. Du'un kyuxu'uktu
éxtumu Kepy, per yo'oydyup éxtumu ja'ayun.

25 Net ja Jesus tpujtaky jatugok ja kyu's ma ja
ja'aye wyiin. Ta ja ja'ay o] 'yijxpéky es tugekyu
t'ijjxtaayfiu wa'ats.

26 Net ja Jesus tkejxy ma ja tyyjk, es t'anmaay:

—Katu situy mduke kajpnoty es ni pén xyky-
atukmumadya'agudu tyaadu.

Peedru tnigajxy ko Jesus ja'a ja Kristu

27 Net ja Jesus es ja 'yuxpujKputy oj fujxte ma
mutsk kajpnuty di'iba wingon ma Sesareeu Filipu
kajpn. Es tu' aay dyajtuuy ja 'yuxpajkputy:

—¢iWi'iX ja ja'ayuty jysna'andu pandsugu dun uj?

28 Ta ja'ajuty 'yadsoodu:

—Naaguty jysna'anda ko mijtse du'an Fwank
Yajnubajtps, naaguty jysna'ande ko mij
m'Eliiusuty, es akjunandepnum naagaty ko mijtsu
du'un jatu'uge wiinkps ja Diosu kyugajxpe.

29 Ta yajtuujudu:

—Es miidsuty, ¢wi'ix mjuna'ands, pandsa dun 4j?

Esu Peedru 'yanmaaywu:

—Mijtsu du'un ja Kristu di'ibu ja Dios wyin'ijx.

30 Esu Jesus o0j tyuk'ana'amudu kudiibu pdén
t'awanudut.

Jesus tnigajxy ja 'yo'kun

31 Es net oga'an ja Jesus t'awa'anudu
ja  'yuxpuyjkputy ko yu's, ja Naxwihiudu
Ja'ayudys  Kyudunaabyws,  jyantsy'ayowa'af,
es 'yuxtija'anude ja mujja'aydywjkuty esu
teedywyindsénuty es ja di'ibuty tsa]ptugoty
ya'uxpujktup, 'ya''anmaaydys ko  ja'ay
ya'ooga'anudu, es ko tugukxubajtp jyikypyuka'afi.

32 Du'un tyukmumadydkudu wa'ats. Net ja
Peedru dyajnejxy wiink tsoo abeky es t'ooy.

33 Es ja Jesus wya'kumbijty, es twin'ijxy
ja 'yexpujkputy es t'oojumbijty ja Peedrws, es
t'anwumu:

—iKatuts mij xy'awa'ktiky, mujku'ugdpk Satanas!
Mij kyaj dys'snudys mwinma'afi éxtumu Dios, yu'a
je'eyu mij mwinma'af'ajtypy éxtumu ja'ayuty.

34 Net ja Jesus dyaxu ja 'yuxpujkputy es ja
ja'ayuty, es t'anmaaydyu:

—Pun jaats pén Xxypyansjxa'ail éxtumdsu
n'uxpujkps, tsojkup es tmastu'udat ja kyu'sm
winma'ai es jyiky'atut éxtum tu'ugu ja'ay di'iba

yagu;[py ja kyruuz ko 'yo'kun tninejxy, esuts
Xypyatsoonut.

35 Mut ko ja ja'ay di'ibu jiky'ataamp éxtum ja
kyu'um winma'afi, tyadu ja'ay nayyajtugdyudup.
Perjaja'ay di'ibu myastutypy ja kya'sm winma'af
es Nayydkyuty es xymyudufiuts uj es ttufi éxtum
jyana'aii ja oybyu ayuk, tyads ja'ay pyaadup ja
nitsoksn.

36 ;Ti tsyoo ja ja'ay ko tjaganaratut tugekyu yu
naxwifiudu pun yajtugeepy ja 'vanmuja'an? Ni tii,
ckadii?

37 Pes pun tu dyajtugdy ja 'yanmuja'an, kyajp tii
di'ibu mbaat muut dyajjumbity jatugok.

38 'Pun pénuts xytyuktsoydyuump es ttuktsoy-
dyuin ja n'ayukuts ya naxwiiii ma pojpu ja'ay
di'ibu Dios myastuttup, 4j, ja Naxwifiudu Ja'ayudyu
Kyudunaabyu, nan nduktsoydyunupts kots nminut
jatugok mudu mywsj'ajtune nDeedyuts es mudu
'yanklusuty.

9
INandu'un ja Jesus 'yamaayudu:
—Tuy'ajtun n'ansumudu ko ta naaguty di'ibu ja
yam ko kyaj 'yooktut extu koonum t'ixtut ja Diosu
kyutujkun jya'ty mut ja myuk'ajtun.

Jesus tyugatsy

2Kyumdudujk xuu Jesus oj fiejxy ma tu'ugu kopka
kujxmbu. Yu'uyw wyoo ja Peedru, Santya'agu esu
Fwank. Es jam wyindumuty tyugajtsy ja Jesus.

3 Yu wyit jyumbijty jantsy tu'xp es jantsy poop
éxtumu tsajp'e'pyky, éxtum ni pén ya naxwiifi
mbaat tkayajwe'emy poop.

4 Es yu'wjuty 'yvijxtae ja Elilus esa Moisés
myadya'akte mudu Jesus.

5 Net ja Peedru t'anmaay ja Jesus:

—Windsén, oy ko nyaa'ajtum. N'ok'ya'o'oysm
tuguugu uxkuda'ak tujk: tu'uk mij xyja'a'atut,
jatu'uk tja'a'atut ja Moisés es jatu'uk tja'a'atut ja
Eliius.

6 Du'un 'yvanmaay mut ko ja yuxpu]kputy
tsyu agada naty, esua Peedru ni tkanijawa wi'ix
jysna'anut.

7 Net 0j myifl tu'ugu yoots di'ibu yajnitujkuds,
es jap yoodsoty yajmudooy tu'uge ayuk di'ibu
jenaamp:

—Tyaadudsu du'un ja n'U'unk di'ibuts njantsyt-
syejpy. Mumudowdu yu'u.

8 Ko ti'in fas'ijxudu ma naty tu t'ixtu, ta kyaj
tnaky'ijxtu ni pan, yu'uyu natys Jesds ma yu'sjuty.

9 Ko naty wyinjunakts ma ja kopk, ta Jesus
tyuknipujkudu:

—Kyaj xytyukmumadya'aktut ni pén di'iba tu
Xy'ixty, exta koonum uj, ja Naxwifiudu Ja'ayudyu
Kyudunaabys, njikypydékeduts madse naty tu
n'eeky.

10 Es mudu tyaade tmudajtte ayu'udsyu ak
yu'ujuty, es Nayyajtuujudu:

—¢Tii dunue tyaadw di'tbe myadyakypy ko
jyikypyuka'afi ma 'ye'ky?

11Es paaty dyajtauds ja Jesus:

—¢Ti ko jywna'andue ja di 1baty tsajptugoty
ya'uxpujktup ko yu Elilus myina'afi jawyiin es
kyaj ja Kristu?

12Ta ja Jesus 'yadsoojudu:

—Tuy'ajtunu's ko Elilus myifi jawyiin, es ko
yu'u 'yuxkukuty tugekyu. (Es tii, kyaj xyhijawadua
ko ma yu Diosu jyaaybyajtun tmadya'aky ko
4, jJja Naxwifiude Ja'ayudys Kyudunaabyu,
n'ayowa'afiuts muk es nnujxa'afiuts uxtijy?

13 Per yj n'anmaaydyup miits ko Eliius tu myifi™,
es tu ja ja'ay tyunudu wi'ix yu's ttimtsoktu, du'un
éxtum jyuna'af ja Diosu jyaaybyajtun.

Jesus dya"aguda'aky tu'ugu mixy di'tbu ka'oybyu
myudajtypy

14 Ko kyudaktu ma ja 'yuxpujkputy di'ibu naty
tu wyu'umds, ta t'ijxtu may ja ja'ayaty juwudity
ma yu'sjuty. Jamue naty nands'un tmuttsipkajxtu ja
di'ibuty tsajptugoty ya'uxpujktup.

15 Ko ja ja'ayuty t'ijxtu ja Jesus, net du'ufiu
wyw'umudyaaydys. Ta tninujXte puye'egyu es 0j
tkajxpo'xtu.

* 9:13 Ix Mateww 11:14.

16 Net ja Jesus dyajtuuy ja di'ibuty tsajptugoty
ya'uxpujktup:

—¢Ti mnaydyukkajxytsylkudup  mut  ja
n'uxpujkputy?

17Nidu'uk jap mayjya'ayoty 'yvadsoodu:

—Ya'uxpujkpu, tuts uj nyajmifi ya n'u'unk di'ibu
myudajtypy ja ka'oybyws, es yu's yajwa'umup uum.

18 Pes oytyim maaty mydtsyuty ja ka'oybyu
es yajkudayuty. Net ya'a'eebyuty, es yaj-
naydyutskaadyuty es du'unu fiini'x yajwa'vmxuty
juun.  Tuts nja"anwemu m'uxpujkputy esxyup
dyajpudsémyu tadu ka'oybyws, per Kkyaj tu
tmumada'aktu.

19Es ja Jesus jyunaii:

—iAy, ja'ayaty di'ibaty kyaj xymyudattu ja
mubujkun!  ¢Exte nu'wnudse de'sn n'aktim'itut
mut miidsuty es nmudanudut? ¢Na'adsu du'un
xymyubuka'anduts? Yajmin ja mixy.

20 Ta tyuknimiinudu. Es ko ja ka'oybyu t'ijxy ja
Jesus, net ttukpaty ja mo'odys ja mixy. Ta kyudaay
es tyiimy yejky es 'ya'eepy.

21Net ja Jesus dyajtuuy ja u'unkteety:

—¢Nu'unu dunu tyaads kujk tmudajnu?

Ta ja u'unkteety 'yadsooy:

—Extu tyimmutsk'ajty.

22 Kanak ok yu ka'oybyu yajkukaddwuty juundty
es nujoty, es du'un jyaya'ooga'afuty.  Tunu
may'ajtun, pun mbaat oyna'unun ti muut Xytyurf,
pa''ayooduguts uudsuty es pudujkuduguts.

23Ta ja Jesus 'yadsooy:

—iKate mjuna'afii pun mbaat! Tugekyu yu'u
mbyaaduty mut di'ibatys Dios myubujktup.

24Net ja u'unkteety yaxkeky:

—iNmubejkypyuts! iPudujkuguts  esuts
n'akmubékut ni'igu!

25 Ko ja Jesus t'ijjxy ko may ja ja'ayuaty
Naymyujkuds, ta t'ooy ja ka'oybyu es t'anuumu:

—Ka'oybys, gjtsuts mij n'anmaapy, padsam jap
ma tadu ja'ayun es kata mnakytyuka ma yu'un.

26 Ta ja ka'oybyu dyaj'yaxy ja mixy. Ta jatugok
dyajmo'ty es pyudseemy, es dyajwe'emy éxtumu
o'kpa. May 0j jyuna'ands ko tu 'yeeky.

27 Per ja Jesus tmajtsy ma ja kyu's, es twijtse'ky.
Ta ja mixy tyunaaye'ky.

28 Net ja Jesus tywjkudu ma ja tysjk mudu
'yuxpujkputy ak yu'wyuty. Ta yajteujude ja
'yuxpujkputy:

— ¢/ Tii da kots vudsuty kyaj tu nmumada'aktu tadu
ka'oybyu?

29Ta 'yanmaayudu:

—Tyade du'smbu ka'oybyw, yu'sys muut
pyudsemy je'eyu mut ko ngajxtakum.

Jesus tnigajxy myumajtsk ok ja 'yo'kan

30Ko jam tsyo'ondu, ta fiajxtu Galileeu. Esu Jesus
kyaj ttsejky es pén tnijdwudut,

31 mut ko dya'uxpuktu naty ja 'yuxpujkputy es
ttukmumadya aktu:

—bYj, ja Naxwiiiudu Ja' ayudyu Kyudunaabyu,
nyajkuyaka'afiuts ma ja ja'ayuty, es yu'uts
xya'ooktup, es ko tyugukxubdtut, njikypydkuduts.

32 Es ja'ajuty kyaj tjaygyujkudu éxtum
'yanu'smxudy, es tsya'kudup es dyajtawdut.

Pén waanu muyj

33Netjyajttu ma ja Kafarnaum kajpn. Es ko naty
lyittu tugoty, ta yajtunjudu ja Jesus:

—¢Tii de'sn naty mdsipkajxtup miidsuty tu'aay?

34 Es amofis wyu'umdaaydys, mut ko yu's naty
tu ttsipkajxte ko pénu du'un ma yu'wjuty ni'igu
my#gjuty.

35 Netu Jesus fiaxwe'tsy ma ja nimajmajtskpu
'yuxpujkpu, es t'anmaaydyu:

—Pun nidu'uk miits mnaybyujta'aganudup muyj
kujxm, wa'an faybyujta'agyuty yuunk naxypyu, es
tmudunut nidugekyu.

36 Net ttsa'ane'ky tu'uga una'ku'unk es tyunaay
kujk'aay ma ja 'yuxpujkputy, es t'anmaaydyu:

—Di'ibu 'yaxdjup tu'uge una'ku'unk éxtumu
tyaadus mududse nxuugyujxm, xXy'axajuptsae du'un
uj; es di'ibuts uj Xy'axadjup, nan 'yaxdjubu du'un
di'ibuts uj xykyajx.

Di'ibw kyaj xyfii'o'o xyfiydxum, ya's du'un ijtp mut
uwdsajtum

38 Net ja Fwank t'anmaay ja Jesus:

—Ya'axpajkps, tats n'ixte tu' ugu ja'ay
dyajpudsémy ja ka'Oybysty ma yu ja'ay mudu
mxuugyujxm, es kom kyaj jyudity mut udsajtum,
tuts nyajkuboktu.

39Es ja Jesus 'yadsooju:

—Katu xyajkuboOkty, mut ko di'ibu tyiimpy
ja  muj'ajtun  mudats  nxwuagywjxm,  Oyuts
xymyadya'aky es kyaj 'yaxuuguty.

40 Es di'ibu kyaj xymyudsip'ajtum, ya's dun mut
n'ijtum.



MARKUS 9:41 xliii MARK®SS 9:47

41 Pyn pén mmo'oyudu oyjye'eyu tuk vasu
wa'ats nuu mut Kots uj miits nja'ay'attu, tuy'ajtun
n'anwemudu ko Dios myay'atup ja ja'ay.

Puroobuty ko pekyoty nyajka'am ja wiink ja'ay

42 'Pun ja pén dyajpekykya'ay nidu'ugu
tyade  de'smbu  wna'ku'unk  di'ibuts  yj
xymysubujkp, waanu oy pyadsu'smxuty kKooxyup
yajtuk'yo'’kmuwuune tu'uge muj paan es
yajkujubijpnaxut mejynoty.

43 Pun myajpekytyuunup tu'ugs mgu's, niboot.t
Waanu oy ko mnujxut tsajpétm, éxtum mbaat
njuna'anuem kutuk ma ja jiky'ajtun wina Xuw winu
tiempws, es kadiinum ko myajpujta’agut mut ma-
jtska mgu's ma ayoodakn,

44 ma ni na'a kya'oogut ja tunu'k es ni kya'oogut
ja juun.

45 Es pun myajpekytyuunuap tu'uge mdeky, ni-
boot. Waanu oy ko mnujxut tsajpotm, éxtum mbaat
njuna'anum, tekytyuk ma ja jiky'ajtun winu Xuu
winu tiempu es kudiinem ko myajpujta'agut mut
majtska mdeky ma ayoodakn,

46 ma ni na'a kya'oogut ja tunu'k es ni kya'oogut
ja juun.

47 Es pun myajpekytyuunup tu'uge mwiin, juut.
Waanu oy ko mnujxut tsajpotm, éxtum mbaat
njuna'anem, mut tuk adu'um je'eys mwiin ma ja
jiky'ajtun winue Xuw winu tiempu es kudiinum ko
myajpsjta'agut mut majtske mwiin ma ayoodakn,

T 9:43 Xytyuk'ijxumu Jesus ko di'ibe xyajpekytyu'unsm, yu's jot
winma'af, es kyaj yu'udys ku's, teky es ni yu's wiin. Ix Markus
7:18-23.

48 ma ni na'a kya'oogut ja tunu'k es ni kya'oogut
ja juun.

49 Es  nidugekyu ja'ayuty  'yayOwdut,
oya tade ayo'on njaja'ambu éxtumu juun
xytsya'ayam. Extumu juun dyajte'utsy ja
tsu'utsy kudiibu mya'adut, tade ayo'on mbaat
xytyukmuwingo'onum ja Dios.

50 Oy yu kaan. Per pun tugooyhup ja
tya'amts'ajtun, kyaj wi'ix 'yOyut es jatugok
tya'amut. Itte éxtum ja oy kaan es jiky'attu
amumdu'uk jot nixim niyam.

10

Kasaadwu ja'ayuty Alaymyastu'ududu

1 Net ja Jesus tsyo'ofi Kafarnaum es oj fiejxy
ma ja Judeeu fax es 'yawinnajxy ma ja Jordan
mujnuu jadsoo ma xuu pyadsemy. Jap ja ja'ayuaty
Naymyujkudu jatugok ma naty yu's, es dya'uxpejky
éxtumu naty yu's ya'uxpeky jaaysm.

2 Net naagudyu fariseeuty tnimiindu Jesus es
du'un dya"anuguga'ajuya'andu. Ta dyajtuudu:

—¢Tii mbaat yu yedysjk tmastu'uty ja fiudo'oxy?

3TajaJesus 'yadsooju:

—:iWi'ix t'ane'emy ja Moisés?

4Ta ja'ajuty 'yadsoodu:

—Ja Moisés tu dyajnigutuku es mbaat ja yedyujk
tmastu'uty ja fiudo'oxy pun jawyiin tmo'oy tu'ugu
neky ma jyuna'af ko kyaj t'oknudo'ox'ajnu.

5Ta Jesus 'yanmaayudu:

—Ja Moisés tkuxjaays tade ana'amun ja'agysjxm
ko kujuun miidsuty.

6 Per ma tsyondaky ko Dios dyajkojy tugekyu,
yu Diosu jyaaybyajtun jyena'afi: “Dios yajkoj ja
ja'ayuty yedyujk es toxytyujk.”

7“Paaty ja yedyujk 'yabekyu ma ja tyaak tyeety
es du'un Naybyuwa'agudu mudu fiudo'oxy,

8 es nimajtsk jyiky'attu éxtum tu'ugun je'eyu.”

9Paaty di'ibu ja Dios tu dyajnaymyukudu, ni pén
tkayajwa'xut.

10 Ko naty jap tugOtyuty, ja 'yuxpujkputy
yajtuujudua jatugok yu tyaads.

11Esu Jesus 'yanmaayudu:

—Di'ibu myastutypy ja hudo'oxy es pyeky
mudu wiink to'oxy, yajtugeepy ja pujk uUkunu
wyindsua'kun.

12 Es pun ja toxytyuwjk myastutypy ja fia'ay es
pyeky mudu wiink yedyujk, nan yajtugeepy ja pujk
Ukunu wyindsu'kun.

Jests tkuni'xy ja sna'ku'unguty

13Naagudyuja'ayuty dyajmindu 'yuna'ku'unguty
esu Jesus tyOnudut, es ja 'yuxpujkputy t'oodu ja
ja'ayuty.

14 Ko ja Jesus t'ijxy, ta 'yajku mut yu'ujuty es
t'anmaaydyu:

—Mastu'uttu, wa'andsu una'ku'unguty
xyfiminduts, es katu Xyajjumbity, mut ko ja Diosu
kyutujkun yu'u jya'a'ajtypy di'ibu du'sn éxtum
yu'yjuty.

15 Tuy'ajtun n'ansumudu ko di'ibu kyaj t'axaju
ja Diosu kyutujkun éxtum tu'uga una'ku'unk, kyaj
tyékuat ma Diosu kyutujkun.

16 Net ttsa'ane'ky ja una'ku'unguty. Ta tkuxkoof
ja kyu's ma ja kyubajkuty es tkuni'xy.

Mukja'ay tmumadya'aky ja Jests

17 Ko ja Jesus 'yaktu'uyo'oy, net myiifi tu'ugu
yedyujk puye'egyu, es Naygyoxtunaaydyaku Jesus
wyindum es yajtuuju:

—O0y ya'uxpujkpu, ¢ti tsojkup ndunuduts esuts
nyajtukkumdyuat ja jiky'ajtune winue Xuw winu
tiempu?

18 Netu Jesus 'yanmaayu:

—¢Ti kots mij xytyijy kots &) n'dyuty? Ja'a ko
yu'uya da'unu Dios oy.

19 Oy xyfija'aju ja Diosu 'yana'amun: “Katu
myajja'ay'eeky; katu Xyajtugly ja pujk uUkunu
wyindsu'kun;  kats mmeetsy; kats mudu
andakungywjxm pén xyhiwaambéty; kata ti
xyfipeky; mwindsu'ugup ja mdaak mdeety.”

207Ja yedyujk 'yadsooy:

—Ya'uxpujkps, tugekyu tyaadu tuts nguydyu-
unda'ay extu tu ndimmutsk'atyuts.

21 Netu Jesus twin'ijxy mudu tsojkun, es
t'anmaay:

—Jatu'uk mdugoy'ajtxuty. Nujx took tugekyu
di'ibe mmudajty mjaygyejpy es yajwa'x ma ay-
oobu ja'ayuty, es net xypyaminuduts es du'un
xymyudatut ja oy'ajtun jam tsajpotm.

22 Es ko tmudooy yu tyaadu, ta ja yedyujk jyot-
maydyuktujka. Ta 0j fiejxy jotmaymyuut, mut ko
nugoo naty jyantsymyukja'ayuty.

23 Ta ja Jesus t'ijxumbijty, es t'anmaaydyu ja
'yuxpujkputy:

—iTsip nimujaa esa mukja'aydyujkuty tydkudut
ma Diosu kyutujkun!

24 Ja 'yuxpujkputy du'vfiu wyw'vumudyaaydyu
mudu tyaadus. Esu Jesus 'yak'anmaayumbijtudu:

—iTsip nimujaa esa mukja'aydyujkuty tydkudut
ma Diosu kyutujkun!

25 Ni'iga tsylputy es tu'ugs mukja'ay tydkut
tsajpotm es kudiinum ko tu'ugs kameyu Naxut
xu'ufi jutoty.

26 Ko t'akmudoodu tyaadu ja uxpujkputy, waanu
ni'ige wye'vmudyaaydyu du'ufiu es Nayjyunanudu:

—Pes, ¢pénu du'un mbaat fitse'eky?

27 Esu Jesus wyin'ijxudu es 'yanmaayudu:

—Mudu ja'aysty kyaj mbaat, per mudu Dios, ak
mbaat tugekyus.

28 Netu Peedru t'anmaay ja Jesus:

—Es wudsuty situy tuts tugekyu nmastutta'aydyu
es mij nbanujxtu.

29Jesus 'yadsooju:

—Tuy'ajtun n'ansumudu ko oytyim pénuty di'ibu
tu tmastu'uty ja tyujk, o myuga'axuty, o tyaak, o ty-
eety, 0 'yu'unguty, o flax kdmuty mut kots Xxypyane-
XV 4] es ttufl éxtum jyuna'ai ja oybyu ayuk,

30 tadu ja'ay Dios mo'oyudup tyam ma tyadu
naxwifiede mugo'px du'snun ni'ige tygjk, tyaak,
myuga'axuty, 'yu'unguty esu fax kamuty, oy 'yayoy
du'un; es nandu'un tsajpotm Dios myo'oyudut ja
jiky'ajtuns winu Xew winu tiempu.

31 Per may di'iba tyam ya naxwiifi ijtp muj, jam
tsajpotmu Dios pywjta'agudut mutsk; es may di'ibu
tyam ya naxwiifi ijtp mutsk, jam tsajpotmu Dios
pyyjta'agudut muyj.

Jesus tnigajxy myuduguk ok ja 'yo'kun

32Jamu naty wyimbattu ma ja tyu'uju Jerusalén,
esu Jesus jawyiinu naty fiejxy ma ja 'yuxpujkputy.
Es ja nimajmajtskuty du'ufiz wyu'vmudyaaydyu
es tsyu'kudu ja ja'ayuty di'ibu panujxudup. Net
ja Jesus twoonejxy wiink tsoo ja nimajmajtskpu
'yuxpujkputy. Ta oj ttukmumadya'aktu di'ibu naty
jatan kubatanup,

33 es 'yvanmaayudu:

—IXtu, nbatujkuem Jerusalén ma uj, ja Naxwifiudu
Ja'ayadyw Kyudunaabys, nyajkuyaka'afiuts ma yu
teedywyindsénuty es ma ja di'ibuty tsajptugoty
ya'uxpujktup, es xytyuknikajxpata'anduts ja o'kuan
es xykyuyaka'anduts ma ja romans ja'ayuty.

34 Yuw'wts xyfixi'iga'an xytyukxi'iga'anduts,
Xywyopa'anduts, xyhidsujuya'anduts es
xya'ooktupts, es ko tyugukxubdtut madsua naty
tu n'eeky, njikypydkuduts.

Santya'age esu Fwank tamdowdu tu'ugu
may'ajtan

35 Net ja Santya'agu es ja Fwank, Zebedeeu
myaanguty, tmuwingoondu ja Jesus es
t'anmaaydyu:

—Ya'uxpujkps, ndsojktupts es Xytyunut ja
may'ajtan di'ibu n'amdoodup.

36 Net ja Jesus yajtuujudu:

—¢Ti dun mdsojktup esuts ndunut?

37Ta t'anmaaydyu:

—Mooydyuguts esuts n'u'ufiudut tu'uk ma
m'aga'afigys's es jatu'uk ma m'anajfigyu's ko
m'ana'ama'afi muj'ajtun muut.

38 Ta ja Jesus 'yadsoojudu:

—Miits kyaj xyfiijjawudu ti dun m'amdoodup. ¢ Tii
mmudanedup miidsuty, éxtum mbaat njuna'anem
xy'uukte ma ja kaluz mats & n'uuga'ain? (Tii
mmudanuduep miidsuty éxtum mbaat njuna'ansm
mnubattut éxtumts uj nnubata'an?

39Ta ja'ajuty 'yadsoodu:

—Nmudanudupts.

Esu Jesus 'yanmaayudu:

—Tuy'ajtun ko miits m'uuktup ma ja kaluz mats
¥ n'uuga'an, es nandu'un mnubdttut éxtumts uj
nnubata'an.

40 Per uj kyajts xypyaaty esuts miits nmo'oydyut
es m'u'ufiudut mats n'aga'afidsyoo 0 mats
n'anajfidsyoo.  Diosu du'un patup tmo'oydyut
di'ibaty tu yajtuknibujtaagu.

41 Ko ja nimajkpu uxpujkputy tmudoods tyaads,
net ttuk'ak'ajttu ja Santya'agu es ja Fwank.

42 Netu Jesus dyadxudu nimajmajtskuty, es
t'anmaaydyu:

—Mnija'adup miits ko di'ibaty 'yana'amdup ya
naxwiifi, jya"abdktup ja ja'ayuty, es 'yana'amudu
éxtum yu'ujuty ja kyutujkun.

43 Per kyaj dywu'un'dtut ma miidsuty. Nik ni'igu
ko di'ibu naybyujta'aganup muj ma miidsuaty, yu'a
myudUundup ja mys'uxpujkputy,

44 es oytyim pénuty miidsuty di'ibu itaamp
jawyiin, ys's myadundup ja mys''uXpujkputy
éxtumxyup ya'udys myaduumbu.

45 Du'un éxtum wuj, ja Naxwifiudu Ja'ayudyu
Kyudunaabys, kyajts nmiifi naxwiifi esuts
nyajmudunut, ja'ats uj tu nnimif esuats uj ja ja'ay
nmudunut esuts ngabatat mayw ja'ay ja pyeky kots
ja'angu'oogut, du'un may tmudattut ja nitsokun.

Jests dya'ijxpéky tu'ugus wiints

46 Net jyajttu Jerikoo. Es ko natyu Jesus
kyajpnbudsémy mut ja 'yuxpujkputy es mut ja
mayjya'ayuty, tu'uge wiints di'itbu Xyw'ajtypy
Bartimeeu, Timeeus myaank, jamu naty 'yu'ufiu
tu'ubu'aay es t'amdoy ja limosns.

47 Es ko tmudooy ko wyingoii ja Jesus nazarens,
ta ja wiints yaxkeky:

—iJesus, Davitu tyuump 'yaats, pa"ayooguts mij!

48 May ja ja'ayuty 'yoojudu es 'yamonut, per ja
wiints ni'ige waanu muk yaxkeky:

—iDavitua tyaump 'yaats, pa'ayooguts!

49 Net ja Jesus wya'k'a'ajy, es jyunafi:

—Yajminds.

Tajaja'ayuaty t'anmaaydys ja wiints:

—Jotkujku, pudu'ek, mut ko tam myaxuty.

50 Net ja wiints tnasjajta ja tsyamarrs, es pyu-
jte'ky. Ta twinguwa'ks ja Jesus.

51Net ja Jesus yajtuuju:

—:Ti mdsejpy esuts uj ndunuduts?

Ja wiints 'yadsooy:

—Ya'uxpujkpu, yu'uts njatsejpy esuts n'ijxpékut.

52TajaJesus 'vanmaayu:

—Mbaat mnejxy. Tu m'aguda'aky mut ko tuts
xymyubeky.

Netywu ja wiints oj 'yijxpéky, es tpanejxy ja Jesus.

11

Jestus tyuku ]erusalén éxtum tu'ugu rey

1Ko naty jya'ta'ai Jerusalén, ko jyajttu Betfajee,
jamys ma ja Oliivas Kopk, netu Jesus tkejxy ma-
jtsku 'yuxpujkps,



MARK®US 11:2 li MARKUYs 11:11

Zes t'anmaay:

—Nujxte ma ya mutsk kajpnu'unk di'ibu ya-
jwingu'ijxup, es jap xypyaadut kuwuui tu'uge
burru di'iba ni pénnum tkatuk'u'uiiuv. Mugaju es
xXyajminut.

3 Es pun ja pén myajtéwude:  “cTi ko
Xymysagaju?”’, net Xxy'anwumut: “Ja Windsén
yajtunaampy es pojun tkajxumbitut jatugok.”

4 Es ja 'yuxpujkputy oj fujxtu, es tpattu tu'ugu
burre kuwuui tujk age'sm muj tu'ubu'aay. Es ko
naty tmugaju ja burrs,

Snetjaja'ay yajtuujudu:

—¢Ti ko xymyugdjudu tade burra?

6 Es yu'ujuty 'yvadsoodu éxtumu Jesusu naty tu
'yanu'umxudu. Net ja ja'ay myastutudu.

7Ta 0j dyajnujxtu ma ja Jesus es tpujtaktu ja wyit
jam burru fiikejxm, es ja Jesus ttukpejty.

8 Es ja mayjya'ayuty dya'ptu ja fikujxyudu wit
tu'aay. Wiinkputy ttujtu ja kepyu 'yaay xye'entsy
es ttukwin'o'oxudu ja tu'aa.

9Ja ja'ayuty di'ibu nujxtup jawyiin es nandu'un
ja di'ibu miindup ux'ok ya'ax jyoktu:

—ijAwdatta Dios! jKuni'xy di'iba miimp éxtumu
Nindsun'ajtum Diosu kyudunaabyu!

10 Muj kujxm 'yitut ja rey Davitu tyaump 'yaats
di'iba yajkutukaamp. jAwdatta Diosu tsajpOtmudu!

11 Ta ja Jesus kyajpnjajty Jerusalén es jyajty
ma ja muj tsajptujk es t'ijxtaay tugekyu di'ibu
jap. Ta tsyo'ofi jam es tmunejxy ja majmajtskpua
'yuxpujkputy ma Betafiz kajpn, muat ko tu
tsyu'ujunu naty es jap mya'aja'an.

Jesus tkajxpéky ja iigu kepy

12 Takumbom ko Jesus tsyo'ofi jap Betafiu, ta
yu'o'ks.

13 Ta t'ijxy tu'ugu iigu kepy tu'ubu'aay. Ta
tnimujwa'ky, es kyaj tpaty ni ti tysump ja kepy,
je'eyu 'yaay, ja'a ko kyajnum ja tiempu ma tyssmp.

14Ta ja Jesus t'anmaay ja iigu kepy:

—Nina'a mganakytysump'dtut.

Es ja 'yuxpujkputy tmudoods.

Jesus dyajpudsémy di'ibu juuy to'ktup ma ja muj
tsajptujk

15 Oknum jyajttu Jerusalén, netu Jesus tyujku muj
tsajptujk fiabotsoty. Ta dyajpudseemy di'iba naty
jap juuy to'ktup es dyajjumbijty ja myeesuty di'ibu
naty jap wyingugoondup ja meeii mut ja tsajptyjk
meefi, es dyajjumbijty ja sylyuty di'ibu pakto'ktup.

16 Es kyaj dyajkutijky es pén dyajnaxut oytyiity
muj tsajptujk fabotsoty.

17Ta dya'uxpejky ja ja'ayuty, es t'anmaay:

—Ja Dios jysndfi ma ja jyaaybyajtun: “Yu
ndujkats yu's ma nidugekys naxwifiudu ja'ay
kyajxta'akts”, per miidsuty tu Xyajwa'andu
ma'tspu aank.

18 Es ja teedywyindsénuty es ja di'ibuty
tsajptugoty ya axpa]ktap tmudooy yu taadu. Ta
t'uxtaaydys ja winma'ai wi'ix ja ]esus 'yoogut,
per ttsu'ugudy, ja'a ko nidugekyu ja ja'ayaty tam
yajxon tmudoo'ittu ja 'yuxpujkun.

19 Es ko tsyu'ujunu, net Jesus tsyo'ofi jap
Jerusalén.

Tigu kepy tyu'utsy di'ibu Jests tu tkajxpéky

20 Jakumbom jepy ko jyumbitandu Jerusalén, ta
Naxtu ma ja iigu kepy, es ja 'yuxpujkputy tu t'ixtu ko
te naty tys'tsnu.

21Ta ja Peedru tjamyejtsy, es t'anmaay yu Jesus:

—Windsén, jix! Ta tyatsna tyads iige kepy di'ibu
mij tu xykyajxpéky.

22Jesus 'yadsooy:

—Maubuktu Dios.

23 Tuy'ajtun n'anwemude ko pun ja pén miits
m'ansemudubu tyadu kopk: “Juwa'ak ja yaa. Nujx
mejyfioty” Pun kyaj Xyjujpjawuds, pes du'unu dun
jyatut.

24 Paaty n'anuumudu miidsuty ko tugekyu di'ibu
miits m'amdoodup ja Dios ma mgajxta'akty, pun
mmubujktup, m'axajudup.

25 Es ko mgajxta'akty, mma'xtup di'ibaty mi-
its mduunudup axuuk, es du'sn yu mDeedyu
tsajpOtmude mma'xudup miidsuty ja mbojputy
nandu'un.

26 Es pun kyaj xymya'xtu di'ibu mduunudup
axuuk, mDeedyu tsajpotmudu nan kyaj mma'xuedut
miidsuty ja mbojputy.

Jesusu kyutujkun

27 Ta net jyajttu Jerusalén. Es ko natyu Jesus
jyadity muj tsajptujk fiabotsoty, ta fimiinudu Jesus
ja teedywyindsanuty es ja di'ibuty tsajptugoty
ya'uxpujktup es ja mujja'aydysjkuty,

28 es yajtuujudu:

—:iPanu kKyutujken muut Xytyufiu tyaadu? ¢Pén
te mgutujkenmo'oyuty?

29 Ta Jesus t'adsoodu:

—Yj nandu'un nyajtuwaambyuts tu'ugs ayuk mi-
idsuty. Pun xy'adsoojumbijtputs, net n'ansumut ti
kutujkunuts 4j muut ndufis tyaads.

30 ;pén kutujkunmooyu Fwank es yajnubatut?
¢Dios, 0 yu ja'ayuty? jAdsooduguts!

31 Ta ak yu'wjuty fay'su faygyajxudu es
Nayjyuna'anudu:

—Pun n'okjuna'anum ko ja Dios tuk'ana'amu,
ta xy'adso'om: “Es punu du'un, ¢ti ko
xykyamubuktu?”

32 Es pun njuna'anum ko ja'ayuty, ta yu ja'ayuty
xytyu'unuem axuuk, mut ko nidugekyu yu'wjuty
tmubuktu ko Fwank yu'u ja Diosu kyugajxps.

33Ta t'anmaaydyw ja Jesus:

—Kyajts nnijawuds.

Ta ja Jesus 'yadsoojudu:

—Es uj nan Kkyajts miits n'awanudut ti ku-
tujkunuts uj muut ndufiu tyaads.

12

Axuk kamgwentu'gjtputy éxtamu ijxpajtan

1 Net tyujku ya'uxpujkps mut kanak nax ijx-
pajtun es jyunan:

—Jaaijty tu'uga yedyujk di'ibu kyoj ya uuve kam
ma ja fiax. Ta tnageemy es dya'syauy ma dya-
jnipatut ko ja uuva yajwinma'adsa'anut es tkojy
tu'ugue potsy kujxm ma mbaat jam n'ijjxkakum es
ngwentu'ajtum tugekyus. Oknum tmooy tukmiky
ja uuvae kam mudus wiink ja'ayuty es tsyo'onnu ja
kugam. Jagam nax jagamgajpn oj fiejxy.

2 Ko tpaty ja tiempu ma ja uuva yajtujk-
mukanny, ta tkejxy tu'ugua tyuumbu es t'amdowut
ja muduumbuty ja uuvs di'ibu patup ja kugam.

3 Es ja uuve kamgwentu'ajtpu tmajtsta ja
kugamu tyuumbu, tkepywyojptu es dyajjumbijtts.
Ni tii tkamooydyw.

4 Net ja kugam tkejxy ja wiinkpu tyuumbu,
es tyaadu ttsaaga'tstu es dyajtsayujttu kyubajk es
axuuk ttuunds.

5 Ta ja kugam tkejxy ja wiinkpus, es yu'a
dya'o'ktu. Oknum ja kugam tkejxy ja wiinkpudyu
tyuumbuty nimay, es ja uuve kamgwentu'ajtpu
tkepywyojpte naaguty ja tuumbuty es naaguty
dya'o'ktu.

6 'Ja kugam tmudajnu je'eys tu'uge myaank
di'ibu jyantsytsyejpy, ja'a kyajx tim ok es
twinmaay: “Wyindsu'ugubuduts ja nmaank.”

7Es ko t'ijxtu ja uuva kamgwentu'ajtpu ko myifi
ja kugamu myaank, ta fayjyunanudu ak yu'ujuty:
“Tyaadu du'un di'ibu 'yaxajuyaampy ya Kyuma'arni.
Min n'ok'ya'o'kem, es du'sn nmuwa'smum
udsajtum.”

8 'Ta tmajtstu, dya'o'ktu es dyajpudsuumdu ja
fini'X ma ja uuva kam.

9Ta ja Jesus yajtuuy:

—¢Ti tyunaampy mut yu'sjuty ja kugam? Pes
minup es dya'o'kta'ayudu tadu axuk ja'aydysjk, es
tmo'oyut wiinkps ja 'yuuva kam.

107, Tii ni na'anum miits xykya'uxpuktu ja Diosu
jyaaybyajtun ma jyuna'an?:

Ja tsaa di'ibu ja pojtsputy 'yuxtijtu,
tu tpaaty ja lyugaar ma ja tujk t'ujx'aty.
11Tyaadu du'un ja tyu'unun ja Nindsun'ajtum Dios,

es n'okwu'vmudya'aysm du'ufis.

12 Ta ja teedywyindsénuty es ja fariseeuty tja-
matsandu ja Jesus, ja'a ko tmuwinma'afibyattu ko
yu'udyu naty yajmadyakp mudu tadu ijxpajtun. Es
mut ko tsyu'kudu ja nax kajpn, ta tna'ijxtu ja Jesus
es NujxXtu.

Jesus tmadya'aky ja kugubajtun

13 Oknum ja Jesus yajtuknikejxy nidu'uguty ja
fariseeuty esu Eroodusu jya'ayuty, es t'uxtaaydyu
wi'ix mbaat dya"anuguga'adu ja Jesus.

14Taja'ajuty t'anmaaydyws ja Jesus:

—Ya'uxpujkps, nnija'adupts ko mgajxy mut ja
tuy'ajtun es ni xykyatufiz kwentu di'ibu ja'ayuty
myadyaktup. Je'eyu Xya'uxpeky mutjafis'a tyu'uja
Dios. ¢Tii Oyudsa da ngugubatut ma yu yajkutujkpu
kopk, o kyaju?

15 Es ja Jesus fiija'abu naty ja tyddudyu 'yaxuk
winma'afiuty. Ta t'anmaaydyu:

—¢Ti kots miits xyajka'aja'andua? Tuk'ijxtuguts ja
meerfi di'ibs muut mgugubety.

16 Net dyajmiindu tu'ugu plata meefi. Ko tyaadu
t'ijxy ja Jesus, net dyajtuuy:

—:iPanu tyade wyilin jysjp esu Xyuu di'ibu yam
kuxja'ay?

Ta ja'ajuty 'yadsoodu:

—Yu yajkutujkpu kopk.

17Net ja Jesus 'yanmaayudu:

—Pes mo'oydyu ja yajkutujkpu kopk ja di'ibu
yu'u jya'a'ajtypy, es mo'oydys ja Dios di'ibu Dios
jya'a'ajtypy.

Ko tmudoodu tyaadu, ta du'vNu
wyu'vmudyaaydyu.

Ja'ay dyajtawdu pun jikypydktap ja o'kputy

18 Net 0j tninujxtu Jesus naagudyu saduseeuty. Ja
saduseeuty jyuna'andu ko kyajp jyikypyuka'aii ja
0'kputy. Du'unu tyaadu ttuknibujtakuadu:

19 —Ya'uxpujkpu, Moisés dyajnigutuksa ko pun ja
pén 'yeeky es Kyaj tu tpatta 'yu'unk, ja myuga'ax
pyékup ja ku'ekytyo'oxy es tmudattutja 'yu'unk, es
ja'a tyuknikujxm'atup ja jamyii.

20 Du'un jyajty ma uwudsuty. Tamu naty juxtujk
tukka'axu yedyujk. Ja ka'axkopk pyejky, es 'ye'ky,
kyaj tpattu ja 'yu'unk.

21 Ta ja myumajtskpu tpejky ja ku'ekytyo'oxy,
es nandu'un jyajty. Es ja myuduguukpu nandu'un
Jyajty,

22 extu ko 'yabudseemy nijuxtujk, es ni pdén
tkatukpatta 'yu'unk. Es ko tyaadu du'un tugekyu
Najxy, ta nandu'un ja toxytyujk 'yo'knu.

23 Es ma jyikypyuka'anduk ja o'kputy, ¢pénuk
nidu'ugu tadu juxtujkpu una'kuty fiudo'oxy'atup,
éxtum tu pyujkta'aydyus mut yu's?

24 Esu Jesus 'yadsoojudu:

—Miidsuty nugoo m'okkajxtugooyfiuds, mut ko
kyaj xyhijawudu ja Diosu jyaaybyajtun es ni ja
myuk'ajtunu Dios.

25 Es ko ja o'kpu jyikypydktut, ni kyapéktut ni
pén, du'un 'yittut éxtumu dnklusu tsajpotmudu.

26 Yu o'kputy situy jikypyéktup. ¢Tii kyajnum
miits xyajmadya'aktu éxtum ja Dios ]yanan ma
ja jyaaybyajtun, ma tmadya'agys tadu apyfigyepy
ko tyoy?, ko t'anmaay ja Moisés: “Bijtsu du'un ja
Abraanu Dyios, Isaa esu Jakoob.”

27Ywu Dios, kyaj yu'u Dyios'atyuty ja o'kputy, yu'a
du'un ja jiikypyuty.” Es du'sn miidsuty sitey nugoo
m'okkajxtugooyhudu.

Ana'amuns waans mujpu

28 Net nandu'un fimiine Jesus tu'uk ja di'ibu
tsajptugoty ya'uxpujkp, di'ibu tu tmudoyu tyaadu es
fija'ap ko Jesus tu t'adsoodu ja saduseeuty mudu
wijy'ajtun. Ta dyajtuuy:

—Ya'uxpujkpuy, ¢di'ibu du'un ja ana'amun ni'igua
myujuty?

29Ta Jesus 'yadsooju:

—Ja ana'amun di'ibu ni'ige myéjuty, yu's tyaadu
ma jyuna'an: “Mudowdu es jaygyukudu, miits is-
raelituty: ja Dios di'ibu Nindsun'ajtum, yu'uyu
je'eys Windsun'ajtp.

30 Tsokta ja mWindsén Dios mut winu mjot
mwinma'af, mut wine m'anmuja'an es mut winu
mmujaa.”

31 Es ja myumajtskpu yu's du'un jyuna'afi:
“Tsokta ja mmudujkpa'a éxtum mij ka'sm
mnaydsyékyuty.”  Tadu nimajtskps ana'amun
nik ni'ige my4gjuty kadiinem ni tu'ugs wiinkpu.

32Ta ja di'ibu tsajptugdty ya'uxpujkp 'yanmaayu
Jesus:

—Oyuts tu xy'adsoy, ya'uxpujkpu. Tuy'ajtunu'ys ko
ijtp tu'uk je'eyu Dios, kyajpa wiinkps.

33 Es pun ndsojkum ja Nindsun'ajtum Dios
mut wine njot nwinma'afi'ajtum, mut winu
nmujaa'ajtum es pun nandue'sn ndsojkem ja
nmudujkpa'a'ajtum éxtum nnaydsyojkem Ku'swm,

* 12:27 Yau 'vandijpy ko mudu Dios tugekyu jyiky'ajtta’'aydys. Ix
Lukus 20:38.

yu'a situy nik ni'iga tsyobaadut kudiinum tugekyu
yojxun es tugekyw windsu'kun di'ibu yajtooydyup
artalkajxm.

34 Es mut ko ja Jesus fija'ap ko ja di'ibu
tsajptugoty ya'uxpujkp tu 'vadsooyuty mudu
wijy'ajtun, ta t'anvemu:

—Je'eyu tim waanus mdugoy'ajtxuty es m'itut ma
Dios yajkutiky.

Es kyaj pén 'yoknaydyuk'a'ijjxunu es
t'ak'yajtéwut ni tii.

Pénu tyuump 'yaats ja Kristu

35 Oknum ko Jesus ttuk'uxpejky ja ja'ayuty muj
tsajptujk fabotsoty. Ta yajtusjudu:

—¢iWi'iX ko yu di'ibuty tsajptugoty ya'uxpujktup
jyana'ands ko yu Kristu yu's tuump'ajt aats'ajtup ja
Davit je'eyu?

36 Mut ko Davit ku'um, mut ja myuk'ajtun ja
Espirita Santa jysna'af:

Yu Dios t'anuumu wjtse nWindsan:

“U'ufiz yaa aga'afidsyoo ma sjun,

extu kots uj nyajtugoyut tugekyw mij ja mmudsip.”
37 ¢Es wi'ix mbaat yu Kristu tywump'aty
'yaats'atyuty yu Davit? Pes Davit ku'um junaamp
nWindsun.

Es ja ja'ayusty di'ibu nimdyudyw naty, yu'sjuty
myudoodaaydyu yajxon ja Jesus.

Jesus tnigajxy ja fariseeuty es di'ibu tsgjptugoty
ya'uxpujktup

38 Es ja Jesus t'aktuk'uxpejky:

—Naygywentu'atudue miidsuty mut ja di'ibuty
ya'uxpujktup tsajptugoty. Yu's pyujtaktup ja

witae yembyu es ttsoktu es ja ja'ayuty 'yubo'x
kyajxpo'xudut tu'aay muds windsu'kun,

39 es tsajptugOty jap tyim'u'ufiuya'ands ma ja
]a ayuty mbaat ya]XOn 'yixudue es muj windum
'yu'ufiuya'ands ma pén kyay 'yuukts.

40 Es tpujkudu ja tyujkuty yu ku'ekytyo'oxyuty,
net kyajxta'aktu jeky es du'un twin'suna'ands ja
ja'ayuty, es Nay'andijudu jyiky'attu tuy'ajtun muut.
Paaty patudup ni'igu ja tuydyu'unun.

Ku'ekytyo'oxy ja myeen dyoxy

41 Oknum ja Jesus faxwe'tsy ma t'ijxy ko ja
mukja'aydyujk tpujtakts may ja myeefi ma ja muj
tsajptujku 'yalkansiiu.

42 Es nandu'un jya'ty tu'ugu ku'ekytyo'oxy ay-
oobu, es tpujta’'aky majtske mutsk meefiu'unk
di'iba yiin waanu tsyo'ajtypy.

43 Net ja Jesus dyaxyu ja 'yuxpujkputyjk, es
t'anmaay:

—Tuy'ajtun n'anwemu ko tyadu ku'ekytyo'oxy
di'tbu ayoop tu dyaky ni'iga es kudiinum
nidugekyu ja mukja'ayuty.

4 Ja'a ko yu'wjuty dyakta di'ibu yajnadsjkuap,
peru tyadu ayoobu ku'ekytyo'oxy dyaky tugekyu ja
myeef di'ibu tyukjiky'ajtypy.

13

Jesus tnigajxy ko ja myj tsajptujk tyungoya'aft

1KojaJesustsyo'ofi maja muj tsajptujk, nidu'ugu
'yuxpujKputy jyanafi:

—Windsén, ok'ix yu muj tsaajuty es yu tsuj
tujkuty.

2EsjaJesus 'yadsooy:

—iM'ijxtup tugekyu tyaadu? Kyaj wyu'sma'aii ni
tu'ugu tsaa Nayfikoombétyuty, tugekyu tyugoya'ani.

Iixwu'smun ko ja naxwifiudu tyugoya'an

3 Net oj fiujxte ma ja Oliivas Kopk di'iba jam
windum ma ja muj tsajptujk. Es ko natyu Jesus
jam 'yu'ufiu, ta ja Peedrs, Santya'age, Fwank esu
Andrés 0j 'yanu'vmxudu ayu'udsyu:

4 —Njanijawuyandupts na'a dunu tyaadu di'ibu
tundn jatanup es ti ijxwua'umun ja'ay myudattup ko
tyaads tugekyu du'un tyuna'ail jyata'afiuty.

5Ta Jesus 'yanmaayudu:

—Mnaygywentu'atudup kudiibu pén
mwin'vunudut.

6 Mut ko may myina'andu di'ibu juna'anaamp:
“YGjtsu du'un ja Kriste.” Es wyin'sunaampy mayu
ja'ayuty.

7 "Es ko miits xymyudOwdut tsyiptundu
oymyaaty, kats mnay'adsu'ugudu. Pes du'un
jyata'afi, per Kkyajpe du'sn yu'wjuty ma ja
naxwiiiudu tyugoya'afi.

8 Mut ko tuk peky mut jatuk peky ja naxwifiudu
ja'ayuty Nayfiitsiptuna'anudu ese ana'ambuty nixim
niyam, es myina'afi ja muk ujxuty oymyaaty esu
muk yuu. Tugekyu tyaads yu's du'sn maanum
je'eyu tsyonda'aky ja ayo'on.

9 ’Per mnaygywentu'atudup miidsuty, ja'a ko
ja ja'aysty mmunujxedup ma ja kumdattujkun
es myajwOptat mut ko miits Xypyanujxtupts.
Es mmunujxudup ma gobernadoor esu rey es
du'un miidsuty jap xypyusjta'aktut ja tuy'ajtun
wjtskyujxm.

10 Es koonum yajkajxwa'xut ja oybyu ayuk
ma tugekyus naxwifiudy, es Oknum ja naxwifiudu
tyagoya'afi.

11 Es ko myajmunujxut es myajkayakut ma ja
kumdattujken, kats mjotmay'ookts miidsuty
wi'lx mjuna'andut. Ja'a mgajxtup di'ibu
Dios mmo'oyudup jaanum, ja'a ko kyaj miits
xykyajxa'ande mgu'um winma'afi, yua Espiritu
Sante mwinma'afimyo'oyudup.

12 '"Ma tadu tiempu jyata'afiuty, ko extu
di'ibaty tukka'ax'ajttup kywyaka'anup nixim
niyam es ttuk'ya'ooktut; es ja u'unkteety du'un
tyuna'ain mut ja 'yu'unk; es ja una'ku'unguty
nands'sn mysttsiptuna'andup ja tyaak tyeety es
tyuk'ya'ooktup.

13 Es nidugekyu ja'ayuty m'axuk'ixudut
ja'a ko miits Xypyansjxtupts. Per di'ibu
'yakmubejkypyum du'ufisum, yu's nitso'ogup.

14 'Yu Diosu kyugajxpu Dafiel tkuxjaay di'ibu
tyundup ja axwukpu. Ko xy'ixtut tyans ma kyaj
pyaadyuty ja di'ibu ya"axu'kup es di'ibu kyaj
tmuj'ixy ja Dios (wa'an tjaygyuku di'ibu yu
neky kyajxypy), net di'ibaty ijttubu naty Judeeu
kya'aktut jap es fiwjxtut tungujxy kopkkyjxy.

15 Es di'ibu naty jam tujkkujxm, kyaj jyundkut es
nujX tniduks di'ibu jap es tjuuda'anut.

16 Es di'ibu naty jam kyamotm, kyaj jyumbitut es
min t'ooxy ja wyit.

17 jpuroobu ja toxytywjkuty di'ibu naty ijtp
u'unkmuut ma tadu xuu es di'iba ya'u'unktsi'tstup!

18 Amdow pujktsowdu miidsuty ja Dios es kudiibu
mga'aktut ko naty xyuxy,

19 mut ko muk 'yita'afi ja ayo'on, éxtum ni
na'anuem kyajaty exts ma Dios dyajkojy ja
naxwiiiude, es ni du'sn kyanakyjyata'afiuty
jatugok.

20 Es punu Dios kyaj dyajwaanu tada tiempu,
ni péan kyatso'oktut. Per yajwaanup yu's mut ko
ttseky pénuty yu'a tu twin'ixy éxtumau jya'aysn.

21’Ko naty pén miits m'anu'umxudu: “IXtu, tyaa
duen ja Kriste”, o “IXts, tuxim ja Kristu”, Kyaj
xymyubéktut.

22 Mut ko minaamp ja win's'umbuty di'ibu
nayyajnaxanap éxtumu Kristu es éxtumu Diosu
kyugajxps, es tyunaampy yua ijXwa'smun esu
muj'ajtun es du'un tjawin'wuna'andut ja ja'ayusty
di'ibu Dios ke'sm wyin'ijx.

23 Paaty mnayjyujp'ixadup miidsuty. Tu
n'anwumudu miidsuty yu tyaadu tim jayyjp.

Wi'ix  jyumbitut ja Naxwifiudwe Ja'ayudyu
Kyudunaabyw

24’Es ko du'unu naty tu fajxta'ayu tadu ayo'on, ja
xut Wyingoodsuya'afi, ja po'o kyaj fakyjyaja'an,

25kya'adut ja mudsa'ajuty es yu'xup ja muk'ajtun
tsajwinm.

26 Net xy'ixtuduts nmifi uj, ja Naxwifiudu
Ja'ayudys  Kyudunaabyus,  yoodsoty mudu
muK'ajtun ess muyj'ajtun.

27 Es nduk'ana'amuduts ja n'dnklusuts, es dyaj-
naymyukudut di'ibaty te nwin'ixtuts, ma yu jumboj
est yukpoj myifi es ma yu Xuu pyadsemy es ma
tsyi'ity, oytyim maaty.

28 'Tattu tyadu yijxwu'smun ja iigu kepy Ko ja
xye'entsy 'yity u'unk es pyudsemy ja 'yaay, miits
mnija'adup ko miimp ja ambu.

29 Nandu'un jajtpu du'un ko xy'ixtut tugekyu
tyaads, mnijawadup ko tuw duna naty
wingoombuts, éxtum mbaat njuna'anum tujk
agu'uybyun.

30 Tuy'ajtun n'anuemudu ko tugekyu tyaadu jy-
ata'afiuty maanumu naty ja ja'ayuty di'ibu tyam
kyaj 'yooktunum.

31 Ja tsajp es ja naxwifiude ndxup, per ja
n'ayukuts ni na'a kyakexy kyanaxy.

32°Ta xuu es ja ooru ni pén tkanijawws, ni yu Diosu
'yanklusuty es ni uj, ja Diosu 'yU'unk, yu'uyu du'un
je'eyu fiija'ap ja Dios Teety.

33 Paaty wu'umde miidsuty wijyuty es
mnayjyyjp'ixadup, ja'a ko kyaj xyfijawuds na'a
nmina'afiuts.

34’Du'un ja'a éxtum tu'ugu ja'ay di'ibu nujxaamp
jagam. Ko naty kyajnum tsyoofi, ta tmo'oydyu
ja pyo'oduumbuty ja tyuunk nidu'uk nidu'uk, es
t'anmaay ja di'ibu kywentu'atup ja tujk aa es
wyijy'itut.

35 Es n'anwumudu miidsuty, wu'umdue wijy,
mut ko Kkyaj xyfhijawudu na'a jysmbita'aii ja
mWindsén, pun tu tsyu'ujuns, pun tsu'pan, ma
'yuy ja tugaak o ma Xyuufiu.

36 Exkum ko jyumbity ti'in es mbaadudut
maabuty.

37 Es di'ilbu n'anmaaydyup  miidsuty,
n'anmaaydyupts nands'un nidugékyuty: Wa'vmdu
wijyuty.

14

Tkajxy'dtte pun wi'ixs Jesus yajmdtsut

1 Ja'a tysgoy'aty majtsk xuu ja paske xuu
ma yajkady ja tsajkaaky di'ibu kyaj tmudaty yu
levaduury, es ja teedywyindsénuty es ja di'ibuty
tsajptugoty ya'uxpujktup t'uxtaaydyw ja winma'af
wi'lx t'okmatstut ja Jesus mudu andakun, es
ttuk'ya'ooktut.

2Es Nayjyundnudu:

—Kyaj jyaaty ma ja xuu kudiibu xyfiibudu'kam ja
ja'ayuty.

Tu'ugu toxytywjk ttukkuutsy ja pa'ak xu'kpu ja

Jesus

3 Jamu natyu Jesus Betafiu ma yu tyujku Si-
monk di'ibu yajtijp nilepra pa'am. Ko naty ja
Jesus 'yu'ufiz meesus winduuy, ta fNimswingoonu
tu'uge toxytysjk mut tu'uge alabastra limetu ujts
mudu aseytu pa'ak xu'kps jantsy tsooxubu. Ta ja
toxytyujk oj ttuknitemy kyubaj kkujxy.

4 Ko t'ijjxtu tyaadu ja ja'aysty, ta nidu'uguty
'yajkudu, es Nayjyandnudu:

—¢Ti ko tyaadu du'un tu 'yuxtugoy?

5 Tyaadu tuuxyup yajteeky tuguk mugo'px xXuu
nidun, esxyup yajtukpudikudu ja ayoobu ja'ayuty.

Ta t'oodu ja toxytyujk.

6Esja Jesus t'anmaaydyu:

—Mastu'utta. ¢Ti ko xy'oodu? Tyaadu Oyudsu
du'un tue Xytyuifi.

7Ja ayoobutujkaty du'vfium xymyudattut ma mi-
idsuty, es oyfa'aty mbaat xypyudékudut. Per yj
kyajts du'ufium xymyudattut.

8 Tyada toxytyujk tu ttufi di'ibu mbaat, tu
ja nnini'xuts pa'ak xu'kpu ttukkuutsy esuts
nnaxtujkunuduts.

9 Tuy'ajtun n'anwemudu ko yajkajxwa'xy
yau oybys ayuk ma tugekysw naxwinuds,
yajmadya'agut nandu'un di'ibu tyuunu tyadu
toxytyujk, es du'un yajjamyatsut yu'u.

Juudus tkeyaka'afija Jesus

10 Net nidu'ugs nimajmajtskps ja uxpujkpu
di'ibu xyw'ajtypy Juudus Iskaryots, oj fiejxy ma ja
teedywyindsénuty es oj myadya'aky mut yu'sjuty
wi'ix tkuyaka'afi ja Jesus.

11 Es yu'ujuty xyondaktu es twandaktu ja Juudus
ko tmo'oya'andu ja meefi. Net ja Juudus t'uxtaay ja
winma'ah wi'ix tkuyakut ja Jesus.

Nindsun'gjtumu 'ya'ux

12Es ma ja pasku xuu tsyondaky, ma yajkay ja
tsa]kaaky di'ibu kyaj tmudaty ja levaduury, es ja
ja'ayuty dya'ooktu ja byorreegu, ta ja uxpujkputy
tnimiinda wingon ja Jesus es dyajtuudu:

—:iMa xytsyeky n'uxkukuduts es ndu'unem ja
pasku a'ux?

13 Ta ja Jesus tkejxy nimajtsku 'yuxpujkputy, es
t'anmaay:

—Nujxte jam kajpnéty. Jap xypyaadut tu'ugu
yedywjk di'ibe myunejxypy tuk tsiyu nu,

14 es xypyanujxtut extu ma tysjktike, es
xy'ansemude tade kudyjk: “Yu nWindsénuts
xytyuk'yajtaup: ¢Ma ja kwarts ma mbaat
n'a'ux'attuduts mududss n'uxpujkputujk ma tyadu
pasku?”

15 Net mduk'ixudut tu'ugu muj kwartu es oydyufi
ma ja tuknikue'uybyu tujk, es xy'uxkukut ja a'ux
jam.

16 Ta ja nimajtsk uxpujkputy fujxtue kajpnoty
es tpattu tugekyu éxtum 'yanmaayw ja Jesus, es
dya"abatudu ja pasku a'ux.

17 Es ko oj tsyu'ujunu, ta jyajtta Jesus mudu
'yuxpujkputy,

8 es Maxwa'tstaaydys meesus winduuy, es
kyaydyws. Net ja Jesus jyundrmi:

—Tuy'ajtun n'anwemude ko nidu'uk miidsuty
di'ibu kaapy mut uj, ja'ats uj xykyuyakaambuts.

19 Net ja uxpujkputy jyantsyjyotmay-
dyuktujkuds, es dyajtuadu nidu'ugaty ja Jesus:

—¢Tii wjtsu daa?

20 Ta 'yadsoojudu Jesus:

—Yu's du'un nidu'uk miidsuty ja nimajmajtskpu
di'ibuts xymysatkaaymyujkp.

21 gj, ja Naxwifiudu Ja'ayudyu Kyudunaabyu,
du'sn nnejxyuts éxtum ja Diosu jyaaybyajtun
jyena'aii. Per puroobu tadu yedysjk di'ibuts
xykyuyakaamp. Nik oy mut yu's Kkooxyup
kyadimmiifi kyadimjajty naxwiifi.

22 Ma naty jam 'ya'ux'attu, ta Jesus tkone'ky ja
tsajkaaky es tja'aygyudaky ja Dios.

Es ko ttujkwa'xy, ta tmooydys ja 'yuxpujkputy, es
t'anvumudu:

—Kaydyu. Tyaadudsu nnini'x.

23 Net tkone'ky tu'uge kdluz mudu vinu
es tja'aygyuda'aky ja Dios. Ta tmooydyu ja
'yuxpujkputy, es nidugekyu 'yuktu ma ja kaluz,

24 es 'yanmaayudu:

—Tyaadudsu du'un ja nne'pyii di'ibua Dios yaj-
naxkudakypy ja jembyu kajxy'atypyw, di'ibu yaj-
tamaan yaj'yokaamp es du'un yajma'xut nimay ja
ja'ayudyu pyojputy.

25 Es n'ansemudu ko kyajts nnaky'uuga'afi ja
uuve nuu exte kodsu naty n'iiky mut miidsuty ja
jembyu uuve nus ma ja Diosu kyutujkan.

Jesus tnigajxy ko Peedru 'yuxtija'afiuty

26 Ko t'wudaaydywu tu'ugu alabanzu, ta oj Nujxtu
ma ja Oliivas Kopk.

27Net ja Jesus t'anmaaydyu:

—Nidugekys miits xymyastu'udandupts ma
tyadu koots. Mut ko jywna'afi ma Diosu jyaay-
byajtun: “Nya'oogupts ja borreegu kwentu'ajtps,
es ja byorreeguty 'yayo'oywya'xta'aydyut.”

28 Es kodsu naty tu njikypyeky, jawyiinuts
nnujxut Galileew maanumu naty miits mganujXtu.

29 Net ja Peedru jyunafi:

—Oy nidugekys mjamastutuebs, uj Kyajts mij
nmastu'udut.

30Net ja Jesus 'yanmaayu:

—Peedru, tuy'ajtun n'anvuemu ko ma tyads koots,
kyajnumu natyu tugaak 'yuy majtsk ok, es mij
mjuna'ana'an tuguk ok ko kyajts xy'ix'aty.

31Ta ja Peedru muk 'yadsooy:

—Oyuts ndim'oogut mut mij, kyajts njuna'ana'an
ko kyaj n'ix'aty.

Es nidugekyu ja wiink uxpujkputy nands'sn
jysnaandaaydyu.

Jesus kygjxta'aky Jetsemanii



MARKUS 14:32 Ixix MARKUS 14:40

32 Net ja Jesus jyajttu mudu 'yuxpujkputy ma
tu'uge lugaar di'ibu xyw'ajtypy Jetsemanii. Ta
t'anmaaydyw ja 'yuxpujkputy:

—U'ufiudus yaa mints xim n'okkajxta'aky.

33 Ta tmunejxy ja Peedrw, Santya'agu esu
Fwank, esu Jesus fayjya'aju jantsy jotmaymyuut es
'yamutsk'ajty.

34Net t'anmaaydyu:

—Du'unuts njawu njodoty éxtum tu'ugu jotmay
di'ibu mude o'kun. Wu'smde miits ja yaa es
mudanudu ja tsuu mut 4j.

35 Net ja Jesus waanu fias'yo'oyu. Ta fayjyujpu
koxtanu naxkujxy, kKyajxtaky

36 es jyundfi:

—Tatitu'unk, mij mbaat oytyiity xytyufi. Pun
mbaat, kudiibuts n'uugut yu ta'ambu. Per kyaj
dyu'unuty éxtumts uj ndseky, wa'an du'un éxtum
mij xytsyeky.

37 Net jyumbijty ma naty ja niduguukpu
'yuxpujKkputy, es tpatts mya'ads, es t'anmaay ja
Peedru:

—Simonk, ¢tii mmaabu? ¢Ti kKyaj ta mmada'aky
m'itut wijy mut 4j ni tuk ooru?

38 Wijta es kajxta'aktu kudiibu ja ka'oybyu
mmumada'agedut. Tuy'ajtun ko ja anmuja'an
myudajtypy ja tsojkun, per kyaj yu nini'x
tkupuka'afi.

39 Ta jatugok oj fiejxy, es kyajxtaky du'un éxtum
jaysjp.

40 Net jyumbijty jatugok ma ja niduguukpu, es
tpatte ak maadup, mut ko nugoo naty ja tsuu tu
'yokwindujkendu. Es yu'sjuty Kyaj tnija'ade wi'ix
'yadsowdut.

41 Ja myuduguk ok oj fiejxy. Ta kyajxtdky. Net
jyembijty ma yu'sjuty, es t'anmaaydyu:

—¢Tii m'akmaa m'akpo'xtubu? Tu net tpaaty
ja Xuu ja oors ma uj, ja Naxwifiudu Ja'ayudyu
Kyudunaabyu, nyajkuyaka'afiuts ma yu pojpu
ja'ayuty.

42 jpudu'uktu! Jo'omdu! Ta myifl ja di'ibuts
xykyuyakaamp.

Jesus yajmatsy

43 Tamu natyfiumu Jesus 'yakkajxy ko jyajty ja
Juudus di'iba nands'sn 'yaxpujKpe'ajtypy ma yu
nimajmajtskps, es myinde mudu mayjya'ay ak
mudu 'yespaadu esu Kyépyuty. Yu'u naty kajxudup
ja teedywyindsénuty, ja di'ibuty tsajptugoty
ya'uxpujktup esu mujja'aydyusjkuty.

44 Yu Juudus te naty ttukni"ixe wi'ixe naty
dyaka'afi ja ijxwu'smun:

—Di'ibuts uj ndsi'xypy, yu's du'unu naty ja Jesus.
Yu's du'un mmatstup es yajxon xykyutsumdut es
Xyajnujxtut.

45 Netyu Juudus tnimiifi ja Jesus es tkajxpe'xy:

—Dios maygyépyuty, Windsan.

Ta oj ttsi'xy.

46 Ta tmajtsnudu ja Jesus es dyajnujxnudu tsimy:.

47Es nidu'uk di'ibua jamu naty mudu Jesus tju'ty
ja 'yvespaadu es tnibo'ts tuk adu'umu tyatsk ja
teedywyindsungopku tyuumbu.

48 Net ja Jesus t'anmaaydyu ja mayjya'ayuty:

—¢Til du'snuts miits te Xyfiminduts mudu
m'espaade ess mgepy es Xymyatsa'anduts
éxtumxyupts uj nma'tspuaty?

49 Bom bOmuts uj tu nya'uxpukte miidsuty muj
tsajptujk fiabotsoty, es ni na'ats tu xykyamatstu. Per
tugekyu tyaadu du'un jyatyuty es yajkuydyunut ja
Diosu jyaaybyajtun.

50 Ta nidugekyu ja uxpujkputy tmastuttu ja Jesus,
es kyaktaaydyw.

>1 Jap tu'uge wna'k tpanejxy twit'aty yu'uyu
tu'ugu saabunu. Net ja ja'ayuty tmajtsta ja una'k,

52 es ja'a dyajwe'emy ja syaabunu es kyeky
niwa'ats uxwa'ats.

Jesus, Ands wyindum

53 Di'ibaty myajtstu ja Jesus, yu'sjuty myunujxtu
ma ja di'iba fiigopk'ajtypy ja teedywyindsanuty.
Ta jap Tflaymyujkade ja teedywyindsenuty,
mujja'aydyujkuty es ja di'ibuty tsajptugoty
ya'uxpujKktup.

54 Esu Peedru pyanujx ja Jesus extu ma ja
tyuja'a ja teedywyindsungopk. Jap oj wye'emy es
Naxwe'tsy mudu polusiiuty, es Nayyajjokxpékudu ma
ja juun.

55 Yu teedywyindsénuty es nidugekyu di'ibu
ana'amdup muj tsajptugbty t'uxta'aydys ja
winma'af wi'ix tniwaambattut ja Jesus es 'yoogut.
Per kyaj tpattu ja pyojps.

56 May ja ja'aysty o0j jyamindu es
tjaniwaambajttu, per kyaj tyi'igys'attu ja 'yayuk.

57 Net myiifi naaguty di'ibu andaktup, es
jysnandu:

58 —Tuts nmudOyuts ko tyadu yedysjk du'un
jyena'afi: “Yj njituptsue tyadu muj tsajptujk di'iba
ja'ayuty tu tkojy, es tuguk Xuuts ngojut ja wiinkpu
di'iba kyaj ja ja'ayuty dyajkojy.”

59 Per ni yu'wjuty tkayajti'igyudu 'yayuk.

60 Net ja teedywyindsungopk pyude'ky, es ja'ay
kyujk'aay dyajtuuy ja Jesus:

—¢Kyaj m'adsoy ni tii? ¢Tii dena tyaads di'ibu
yam myadyaktup mut mijtskyajxm?

61 Per ja Jesus 0j wye'emy amofiy, ni
ti tka"adsooy. Net ja teedywyindsungopk
'yanmaayu:

—¢Tii mijtsu du'un ja Kristw, ja Diosu 'yU'unk?

62Es ja Jesus 'yadsooy:

—Yijtsu  du'un. Es miits m'ixtup ko wj,
ja  Naxwifiude  Ja'ayudys  Kyudunaabyw,
n'u'ufivya'afiuts ma 'yaga'afidsyoo ja Dios di'ibu
tugekyu muk'ajtun myudajtypy, es kots nmina'ai
yoodsoty.

63 Net ja teedywyindsungopk tku'tsy ja wyit es
Nuguxu'ugut ja 'yaku, es jyunaii:

—¢Ti ko n'aktimtsojkum ja testiigu?

64 Miidsuty ku'um tu xymyudowdu yu 'yaxuk
ayuk. ;Wi'ix mjuna'andu?

Es ja'ajuty nidugekyus jyanandu:

—Myudajtypy ja pyeky es patup 'yoogut.

65 Ta naaguty tnidsujuds, es twingudsu'umudu
es tkojxtu. Ta t'anmaaydyu:

—iOkmay! ¢Pén tu mgoxyuty?

Es ja polusiiaty nandu'un tkojxtu.

Peedru t'uxtijy ja Jesus
66 Japu natyfium ja Peedru abatku'p ma tuja'a.
Ta fimiine tu'uge Kiixy, teedywyindsungoOpku
pyo'oduumb.
67Es ko t'ixy ja Peedru fiay'ajokxuty maja juun, ta
0j tuyu tjantsy'ixy es jyanan:

—Mij nands'un te mjudity mudu Jesus nazarens.

68 Es ja Peedru t'uxtijy ja Jesus, es jyunafi:

—Kyajts n'ixy'atyu tadu yedyujk. Kyajts nnijawu
ti dun mmadyakypy.

Net fiejxy tujk agu'um, es 'yuuy ja tugaak.

69 Ta ja kiixy jatugok t'ijxy ja Peedru es
t'anuumudu di'ibaty jamuty:

—Tyaadu, situy yu'a ja'ay'ajtubu tyadu yedyujk.

70 Per ja Peedru jatugok t'uxtijy. Es ko waanu
'yak'ijty, di'ibu naty japuty jatugok t'anmaaydys ja
Peedru:

—Tuy'ajtun ko mij nande'sn mja'ay'ajtubu
tyaads, mut ko Galileeu ja'ay mij.

71 Ta ja Peedru o] faygyajxpékyuty ko Kkyaj
tuy'ajtun, es jysnan:

—Por tsyos, kyajts n'ixy'atyu tyadu ja'ay di'ibu
miits mmadyaktup.

72 Ta netyu 'yuuy ja tugaak myumajtsk ok. Net
ja Peedru tjamyejtsy éxtum ja Jesusa naty tu
'yanu'umxuty: “Ko kyajnumu natyu tugaak 'yuy
myumajtsk ok, es mij mjuna'ana'af tuguk ok ko
kyajts xy'ix'aty.” Ta ja Peedru jyantsytyujku juny
yaxps.

15

Jesus, Pilate wyinduuy

1 Ko o0j xyuufiw, ta ja teedywyindsénuty
Naymyujkudue mudu mujja'aydyujkuaty es ja di'ibuty
tsajptuglty ya'uxpujktup es mut nidugekyu di'ibu
ana'amdup muj tsajptuglty. Net tkutsuumdu
ja Jesus, es 0] tmunujxtu es ttukkudujkudu ja
gobernadoor Pilatu.

2Es ja Pilatu dyajtuuy ja Jesus:

—¢Tii mijtsu du'un ja israelitudyu ryey?

Ta ja Jesus 'yadsooy:

—Tuy'ajtun, wjtsu du'un.

3Es ja teedywyindsénuty tni'sunudu kanak nax.

4Ta ja Pilatu jatugok dyajtuuy ja Jesus:

—¢Tii kyaj m'adsoy ni wi'ix? ¢Ti kyaj xymyudoy
tugekyu nu'un yam mdukni'vunudu?

> Per ja Jesus kyaj tyim'adsooy. Es ja Pi-
late o] wyu'smu du'ufie es Kyaj tnijawa wi'ix
'yakjuna'anut.

Jesus Ridukw es 'yoogut

6 Es pasku pasku ja Pilatu tnasmatsa tu'ugu
tsimyjya'ay di'ibu ja ja'ayuty wyin'ijxtup.

7 Japu naty 'yittu tsimy naaguty di'ibu tu ya-
jja'ay'eeky ko tsyiptuunde ya yajkutujkps, es
nidu'uk yu'sjuty Xyu'ajtypy Barrabas.

8 Ta ja ja'ayuty tniwingoondu ja Pilatu, es
t'amdoodu ttunut éxtum jaaysm ttuii.

9Taja Pilatu 'yadsoodu:

—¢Tii mdsojktup es nnasmatsuduts ja mrey?

10 Du'un jyundfi ja Pilate mut ko fija'abu naty
ko ja teedywyindsénuty tnaywyinnaxujawada ko
ja Jesus may ja ja'ayusty pyanujxudu es paaty tu
tyukkudikudu.

11 Per ja teedywyindsénuty tnibudu'ukta ja
ja'ayuaty es jyuna'andut ko yajnasmatsut ja
Barrabas.

12Ta ja Pilatu dyajtuudu:

—¢Es tits ndunup mut di'ibu miits mdijtup ja is-
raelitudyu ryey?

13 Yu'ujuty yaxkaktu:

—iYajkruuzpat!

14Ta ja Pilatu t'anmaaydyu:

—Pes, ¢tii du'un tu ttuundugOy?

Per ja'ajuty 'yaktim'yaxkaktu:

—iYajkruuzpat!

I5Esja'a ko Pilatu wyu'uma'afi oy mut ja ja'ayuty,
ta tnasmajtsu ja Barrabds es tni'ana'amu esu Jesus
yajwoOput. Ta net tkuyajky es dyajkruuzpattut.

16 Oknum ja soldaaduty tmunujxtu ja Jesus ma
ja yajkutujkpu tysja'an di'ibs 'yandijpy pretoorye.
Ta dyajnaymyujke nidugekyw ja soldaaduty ma
tadu lugaar.

17 Net ttukpujtaktu ja witu tsu'unkpu éxtumu ya-
jkutujkpus wyit. Ta txugajttu ja apyii éxtum tu'ugu
koronu es tpujtakadu kyubajkkujxm.

18 Net t'anuumudu:

—iMuj kujxm mij, israelitudyu ryey!

19 Net ttukkuwojpu'kte tu'uge Kkepyu'unk,
tnidsujuds, twingoxtanudu es jyaws twindsu'ugu.

20 Ko ttukxiktaaydyw, ta dyajjunajktu ja tsu'unk
wit es ttukpujtaktu ja Kys'sm wit. Ta tmunujxnudua
es dyajkruuzpata'andu.

Jests kyruuzpéty

21 Ta tu'aay tpattu tu'ugu ja'ay di'ibu kyamotyu
naty tu 'yotsy. Ja'a xyu'ajtypy Simonk es
kyugajpnuty Sirene, es tyeety'dtyuty ja Alejandru
esu Rufu. Ta ja soldaaduty ttukkupujktae agwanu ja
Simonk es dyajnujxut ja Jesusa kyruuz.

22 Ta tmunujxXtu ja Jesus ma tu'ugu lugaar txu'aty
GOlgoty, di'itbu ayuk wimbudsusemp Kalaveeru
Lugaar.

23Jam tjatuk'uugédndu ja vinu taam'yo'oy mut ja
mirra ujts aay, per ja Jesus kyaj t'iky.

24 Ta dyajkruuzpajttu. Es net ja soldaaduty
ttuundu rifu es du'un dyajwa'xtu ja Jesusu wyit.

25 Taxtujk yaxpu naty ko dyajkruuzpajttu.

26 Es kyubajky tpujtdkudu tu'ugu letreeru di'ibu
junaamp éxtumu du'an ja 'ya'snun: “Tyaadw ja
israelitudyu ryey.”

27 Nandu'un majtska ma'tsputy dyajkruuzpajttu
mut yu's, tu'uk aga'afidsyoo es jatu'uk anajiidsyoo.

28 Es du'un yajkuydyuf ja Diosujyaaybyajtun ma
jyena'af: “Du'un Majxy éxtumu axuk ja'ay.”

29 Ja ja'ayuty di'ibu najxtup jam tnixi'ik
ttukxi'ikts, ttuknugow  ttuk'yujkowdu  es
jysna'andu:

—Mij di'ibu muj tsajptajk mjijtypy es mjuna’
ko tugukxubajtp xykyojy ]atuk ok.

30 Nayyajtso'ogudue mij ku'um es junak kru-
uzkujxy.

31 Es nandu'un tyukxikudu ja teedywyindsenaty
es ja di'ibuty tsajptuglty ya'uxpujktup es mudu
fariseeuty es ja mujja'aydyujkuty, es ak yu'ujuty
Nayjysnanudu:

—Tu dyajtse'eky ja wiinkputy, per kyaj mbaat
Nayyajtse'egyuty ku'um.

32 ;Ti kyaj yu'ujuty ja israelitudyu ryey? jwa'an
tjunaky kruuzkujxy es net yu's nmubujkuam!

Extu ja ma'tsputy di'ibu naty jam mut yu's Kru-
uzkujxm twingajx tjujpkajxtu ja Jesus.

Jesus 'yeeky
33 Net tugekyu ja naxwifiudu kyoodsudyaay ki-
jkyxyuu extu tuguk yaxp Xeunum.
34Es nan ma tadu ooru ja Jesus muk kyajxy:

—Eloy, Eloy, ¢lamu sabaktanu? (di'itbu ayuk
wimbudsusemp: “Dios miiy, Dios miiw, ¢ti kots mij
ta Xymyastu'uty?”)

35 Nidu'uguty di'ibu naty jam tmudoods, es
Nayjyananudu:

—Mudowds, yu'uga yaxup ja Diosa kyugajxpu
Eliius.

36 Net nidu'uk oj fiejxy puye'egyu, es oj dyajt-
soofl tu'uk di'itbu yuunkpunaanus. Ta dyajxe'ky
mudu vine Xun, es ttukjyjptiju tu'uge kepyu'unk, es
ttukmuwingoorn ja Jesus es tmuugut. Ta jyundn:

—Mastu'utte. Min n'ok'ijxem pun nimiinup ja
Eliius es yajjundkudut kruuzkujxy.

37Ta jatugok ja Jesus oj muk kyajxy, es 0j 'yo'knu.

38 Net ja aduy di'ibu jap muj tsajptugdty
kyu'tswa'xy kubajky es extu ux'am.

39 Net ja soldaadu windsén di'ibu naty jap
tunaapy Jesus wyindum es tmudooy ko muk kya-
jXy es 'yeeky, yu's net jyundrni:

—iTuy'ajtunduemu naty ko tyaadu yu'wjuty ja
Diosu 'yU'unk!

40 ]ama naty nandus'an naagadya toxytyujkuty
myuj'ixte jagam. Ma yu'wjuty jamu naty ja
Mariiz Magdalenu, Salomee esu Mariiy, ja mutsk
Santya'agu esu Josee tyaaguty.

41 Tyadu toxytywjkuty tso'ondup Galileeuw es
tpanujxtu ja Jesus es tpudujkuds ko 'yijty Galileew.
Esjamu naty may ja wiinkpudyu toxytyujk di'ibuty
nands'un muut pyatékudu Jerusalén.

Jesus faxtuku
42Ko 0j tsyu'ujunu es ko naty fayjyujp'ixudu ko ja
saabudu xuu dyajtsonda'aga'ands,

43 ta Josee tninejxy ja Pilatu mudu jotmuk'ajtun
es t'amdoy ja Jesusu fini'X. Esu tadu Josee, Ari-
mateeu ja'ay, yu's naty nidu'uk ja di'ibu naty
ana'amdup muj tsajptugoty es jap muyj 'yity, es
'yawijxypy ko ja Diosua kyutujkun myinut.

44 Ta ja Pilate du'ufiv wyu'smu ko yajnimaay
ko tu ja Jesus 'yeeky. Net twoodsooy ja soldaadu
windsén es dyajtuuy pun tu 'yeeky ja Jesus.

45 Net ja soldaads windsdén jyunafi:

—Tuy'ajtun. Tu 'yo'knu.

Ta ja Pilatu t'anmaay ja Josee:

—Mbaat xyajkruuzjundaky.

46 Net ja Josee tjuuy tu'uge saabunu oybyu es
dyajkruuzjunajky ja Jesusu fiini'x. Ta t'abijty mut
ja saabunu. Ta tpujtaky ma tu'ugu o'kpw jut di'iba
naty yu's tu dyajtsajtsjuty dyajpa'ajutyuty tsawiin,
es 0j t'agu'uy mut tu'ugue mujpu tsaa.

47 Ja Mariie Magdalenu esu Mariiu, ja Josee
tyaak, yu'a 'yijXta ma naty tu tpujta'aky.

16

Jests jyikypyeky

1Ko ja saabudu xuu fajxy, ja Mariiu Magdalens,
Salomee esu Mariiy, ja Santya'agu tyaak, tjuuydyu
ja pa'ak xu'kpu es ttukjaaxa'afi ja Jesusu fiini'x.

2 Ta jantsy jépyup, Xuufiubunu naty ma ja dom-
ingu Xuw, jyajttu jam ma ja o'kpws jut.

3Esjam tu'am fayyajtuujudu ak yu'ujuty:

—:Pén xyjudi'imxem ja muj tsaa es
xya'"awatsxum ja jut?

4 Es ko jyajttu, ta t'ijxte ko tu naty yajjudimy ja
tsaa es ja jut awa'adsu naty 'yijnu.

> Ta tywjkudu jutoty, es jam t'ijxtu 'yu'ufiu
aga'afigyu's tu'ugu una'k di'ibu x0xyuty mut tu'ugu
poop wit yefi. Es yu'ujuty jyantsytsyu'kudu.

6Esja'a 'vanmaayudu ja toxytyujkuty:

—Kate mdsu'ugudu. M'uxtaaydyup ja Jesus
nazarenu di'ibu tu dyajkruuzpattu. Pes tu
jyikypyeky. Kyaj fiakyyaaty. Ixtu ja lugaar ma
naty tu tpujta'akts.

7 Nujxtu es xy'awanudut ja 'yuxpujkputy es ja
Peedru: “Jawyiin ja'a fiejxy Galileew. Japts xy'ixtut
éxtum o) m'ana'smxudu.”

8 Net ja toxytyujkuty tsyo'ondu ma ja jut aa
jantsy pojun es fiujxnudu puye'egys mut ko naty
tsyu'ugudu. Es ni pan wi'ix tka''anmaaydyw, ja'a ko
jyantsytsyu'ugudu.

Jesus kyuxe'eky ma Mariiv Magdalenu

9 Ko Jesusu naty tu jyikypyeky moéfium dom-
ingu Xuu, jaywjp kyuxe'ky ma ja Mariie Mag-
dalenu di'ibu Jesus tuwyup tyukmastut juxtujk ja
ka'dybyuty.

10Ta ja Mariiu 0j fiejxy ma ja Jesusu 'yuxpujkputy
di'j[bu we'smdu jotmaymyuut es jap jya'uy ya'axtu
naty.

11 Es ko yu'ujuty tmudoods ko Mariiu 'yawdanudu
ko ja Jesus tu jyikypyeky es ko tu t'ixy, Kkyaj
tmubujktu.

Jesus kyuxe'eky ma nimajtsku 'yuxpujkputy

12 Oknum ja Jesus kyuxe'ky tu'aay mudu wi-
ink kexu'ken ma tyu'uyo'oydyus nimajtskps di'ibu
tso'ondup tekyye'epy Jerusalén.

13 Ta yu'sjuty jyumbijtta Jerusalén es
t'awa'anude ja Jesuss 'yuXpujkputy; per nan
yu'yjuty Kyaj yajkajxymyubujktu.

Di'ibu Jests tyuknipejky ja 'yaxpwjkputy

14 Oknum ja Jesus kyuxe'ky ma ja majk
tu'ukpu 'yuxpujkputy di'ibu naty meess windum
kaaydyup, es t'oodu mut ko kyujuun'atyuty es kyaj
tmubujktua ja di'ibu naty tu t'ixtu jiiky.

15 Ta t'anmaaydyu:

—Nujxte miidsuty ma nidugekys naxwifiudu
ja'ay es xytyuk'uxpéktut ja oybyu ayuk.

16 Di'ibatyuts uj xy'axdjup es nubajttup,
nitso'ogup. Per puanuts xykya''axdjup, ja'a nujxup
ma ja taydyu'ununa wing Xus wina tiemps.

17Es di'ibaty xy'axdjupts es xymyubdktuts, yu'uts
nmo'oydyusp es ttundut yu tyadw ijxwu'smun:
Mududsu nXaagya]Xm dyajpudsémdut  ja
ka'dybyuty di'ibu ja'ay myudajttup; Kkyajxtup
wiingatypyu ayuk;

18 wyijtsu'uktup ja awa'andsa'af; pun 'yuuktup
ja venenus, kyaj ti jyatudut; es ko ja Kkyu'n
ttuknikonut ja di'ibu pujkup, net dya''aguda'aktut.

Jests tsyajpéty

19Ko ja Nindsun'ajtum Jesus du'un jyunaandaay,
ta ja Dios yajpatujke tsajpOtm es 'yu'uiiu
aga'afndsyoo ma Dios.

20 Oknum ja uxpujkputy tsyo'ondu tkajxwa'xy
ja oybys ayuk majaty ja ja'ayuty. Es ja
Nindsun'ajtum Jesus pyudékude yu'wjuty, es
mude myj jxwa'smunuty ttuk'ixte ja ja'aysty
ko tuy'ajtunu'a di'ibu myadyaktup.

